აქტი დასაქმების სერვისების შესახებ
ძირითადი დებულებები

მუხლი 1 კანონის მიზანი
ეს კანონი არეგულირებს დასაქმებასთან დაკავშირებულ საქმიანობებს და დასაქმების საკითხებზე კომპეტენტურ ინსტიტუტებს, შრომის ბაზრის აქტიური პოლიტიკის ზომებს, უმუშევართა და დამსაქმებელთა უფლებებსა და მოვალეობებს, ასევე დასაქმებასთან დაკავშირებულ სხვა შესაბამის საკითხებს, საქართველოში დასაქმების დონის ზრდის, ხანგრძლივი უმუშევრობის წინააღმდეგ  ბრძოლისა და პრევენციის მიზნით. 

მუხლი 2 კანონის პრინციპები 
ეს კანონი რეგულირდება შემდეგი პრინციპებით:
ა) დისკრიმინაციის აკრძალვა, ამ კანონის შესაბამისად;
ბ) მიუკერძოებლობა დასაქმების საქმიანობის განხორციელებაში;
გ) გენდერული თანასწორობა;
დ) კონსტრუქციული ქმედებები იმ ჯგუფების მიმართ, რომლებსაც დასაქმების ხელმისაწვდომობაზე აქვთ გარკვეული სირთულეები;
ე) საქმიანობისა და სამუშაოს არჩევანის თავისუფლება;
ვ) უმუშევართათვის უფასო მომსახურებების მიწოდება.


მუხლი 3. დისკრიმინაციის აკრძალვა
აკრძალულია ნებისმიერი სახის დისკრიმინაცია რასის, კანის ფერის, ენის, რელიგიის ან მრწამსის, შეზღუდული შესაძლებლობის, პოლიტიკური ან სხვა გაერთიანებისადმი კუთვნილების, მათ შორის, პროფესიული კავშირებისადმი, ჯამრთელობის მდგომარეობის, ეროვნების, წარმოშობის, ქონებრივი, დაბადების ადგილის, ასაკის, სექსუალური ორიენტაციის ან სხვა ნიშნით. 

მუხლი 4 შრომის ბაზარზე განხორციელებული აქტივობების მიზნები
ამ კანონით გათვალისწინებული ზომების მიზანია შრომის ბაზარზე შემდეგი ამოცანების განხორციელება:
ა) უმუშევრობის პრევენცია და მისი თანმდევი ნეგატიური სოციალური ეფექტების წინააღმდეგ ბრძოლა;
ბ) სამუშაოს-მაძიებელთა დასაქმება ან განმეორებითი დასაქმება;
გ) არახელსაყრელ მდგომარეობაში მყოფ პირთა, განსაკუთრებით კი შეზღუდული შესაძლებლობის მქონე პირთა დასაქმების ხელშეწყობა;
დ) შრომის ბაზარზე თანაბარი შესაძლებლობების უზრუნველყოფა;
ე) უმუშევართა სტიმულირება დასაქმების მიღების მიზნით;
ვ) დამსაქმებელთა სტიმულირება უმუშევართა და/ან სამუშაოს-მაძიებელთა დაქირავების მიზნით;
ზ) სამუშაო ძალის მობილობის ზრდა, ეროვნულ ეკონომიკაში მიმდინარე სტრუქტურული ცვლილებების კვალდაკვალ.

მუხლი 5 კანონის მოქმედების სფერო
ამ კანონის მოქმედება ვრცელდება საქართველოში ცალკეულ პირებსა და იურიდიულ ორგანიზაციებზე, უცხო ქვეყნის მოქალაქეებსა და მოქალაქეობის არმქონე პირებზე, რომლებიც საქართველოში იმყოფებიან დროებითი ბინადრობის მოწმობით ან დროებით ბინადრობის უფლებით, საქართველოში მყოფ საერთაშორისო დაცვის სტატუსის მქონე პირებსა და თავშესაფრის მაძიებლებზე, საქართველოს კანონმდებლობით გათვალისწინებული პირობების შესაბამისად. 

მუხლი 6. ტერმინთა განმარტება
ამ კანონის მიზნებისათვის, კანონში გამოყენებულ ტერმინებს აქვთ შემდეგი მნიშვნელობა:
ა) დასაქმებული – ფიზიკური პირი, რომელიც შრომითი ხელშეკრულების საფუძველზე, დამსაქმებლისათვის ასრულებს გარკვეულ სამუშაოს;
ბ) დამსაქმებელი – მოქალაქე ან უცხოელი ფიზიკური ან იურიდიული პირი, ან/და პირთა გაერთიანება, რომლისთვისაც შრომითი ხელშეკრულების საფუძველზე სრულდება გარკვეული სამუშაო;
გ) უმუშევარი არის პირი, რომელიც ერთობლივად აკმაყოფილებს შემდეგ პირობებს:
· არის 16 წლიდან - საპენსიო ასაკამდე;
· რეგისტრაციის დროისთვის არ აქვს ანაზღაურებადი სამუშაო და არ იღებს შემოსავალს ან ხელფასს კანონის თანახმად ავტორიზებული საქმიანობებიდან;
· შეუძლია მუშაობის დაიწყება მომდევნო ორი კვირის განმავლობაში;
· ჯანმრთელობის მდგომარეობა აძლევს მუშაობის საშუალებას; და 
· აქტიურად ეძებს სამსახურს.
დ) ხანგრძლივი დროით უმუშევარი არის პირი რომელიც არ მუშაობს და 12 თვის ან მეტი ხნის განმავლობაში ეძებს სამსახურს.  ხანგრძლივი დროით უმუშევარი ახალგაზრდა არის პირი 16 დან 29 წლამდე, რომელიც არ მუშაობს და ეძებს სამსახურს 6 თვის ან მეტი ხნის გამავლობაში. 
ე) სამუშაოს-მაძიებელი - დასაქმებული ან უმუშევარი ან სამსახურის შეცვლის მსურველი პირი, რომელიც ეძებს სამუშაოს საკუთარი საშუალებებით ან რეგისტრირებულია დასაქმების სახელმწიფო სამსახურში, ან დასაქმების მომსახურებების კერძო მიმწოდებელთან, რომელიც აკრედიტირებულია კანონის შესაბამისად;
ვ) შრომის ბაზრის მომსახურებები მოიცავს ყველა მომსახურებას რომლებიც მიეწოდება უმუშევრებს, სამუშაოს-მაძიებლებსა და ამ კანონით გათვალისწინებულ სხვა პირებს, მათთვის დასაქმების მოძიებისა და პროფესიული განვითარების ხელშესაწყობად; ასევე მომსახურებებს რომლებიც მიეწოდება დამსაქმებლებს შესაფერისი სამუშაო ძალის მოძიებაში დასახმარებლად;

მუხლი 7 არახელსაყრელ მდგომარეობაში მყოფი სამუშაოს-მაძიებლები
1) ამ კანონის თანახმად, დამატებით მხარდაჭერას მიიღებენ შემდეგი პირები:
ა) უმუშევრები, რომლებიც პირველად ეძებენ სამსახურს მათი კვალიფიკაციის შესაბამისად;
ბ) უმუშევარი ახალგაზრდები 29 წლამდე;
გ) შეზღუდული შესაძლებლობის მქონე პირები, რომლებსაც შეუძლიათ  არსებული კანონმდებლობით გარკვეული სამუშაოს შესრულება;
დ) სპეციალური საგანმანათლებლო საჭიროების მქონე პირები;
ე ხანგრძლივი დროით უმუშევარი პირები, რომლებიც რეგისტრირებულნი არინ  დასაქმების სახელმწიფო სამსახურში;
ვ) უმუშევარი პირები, რომლებიც არიან 50 ან მეტი წლის და რომელთაც ძალუძს მუშაობა;
ზ) სოციალურად გარიყული პირები, როგორებიც არიან უმცირესობები, ნარკოტიკების მომხმარებლები, ინსტიტუციური ზრუნვის ქვეშ მყოფი პირები და  ხანდაზმულები;
თ) ოჯახური მოვალეობებით შეზღუდული პირები, როგორებიც არიან  მარტოხელა მშობლები ან პირები, რომლებზეც დამოკიდებულია ოჯახის მრავალი წევრი;
ი) პატიმრობიდან გათავისუფლებული პირები, რომელთა პატიმრობის ვადა აღემატებოდა 6 თვეს;
კ) ტრეფიკინგის მსხვერპლნი და ლტოლვილის ან ჰუმანიტარული სტატუსის მქონე პირები;
ლ) დაბრუნებული მიგრანტები;
მ) ოჯახური ძალადობის მსხვერპლი ქალები, მარტოხელა დედები;
ნ) იძულებით გადაადგილებული პირები.

2) ამ მუხლის პირველ პუნქტში დამატებითი მხარდაჭერის მიმღები პირების რაოდენობა უნდა დამტკიცდეს შრომის ბაზრის სამოქმედო გეგმებით, რომლებიც უნდა დამტკიცდეს ყოველწიურად.

ინსტიტუციური ჩარჩო
მუხლი 8 სამინისტროების კომპეტენცია
1) შრომის, ჯანმრთელობისა და სოციალური დაცვის სამინისტრო კოორდინაციას უწევს შრომის ბაზრის  ხანგრძლივ და საშუალო ვადიან პროგნოზირების პროცესს; სამინისტრომ უნდა განავითაროს უმუშევრობის შემცირების სახელმწიფო პოლიტიკა, მონაწილეობა მიიღოს დასაქმების პოლიტიკასა და კარიერული დაგეგმვის სისტემის გაუმჯობესებაში, ასევე შრომის ბაზრის აქტიური პოლიტიკის ზომების და მონახაზის განვითარების კოორდინაციაში, ორგანიზაციასა და განხორციელებაში, უმუშევრობის შემცირების პრევენციული ზომების დაფინანსებაში;
2) შრომის, ჯანმრთელობისა და სოციალური დაცვის სამინისტრო, განათლებისა და მეცნიერების სამინისტროსთან თანამშრომლობით უზრუნველყოფს უმუშევართა პროფესიულ მომზადება - გადამზადებას და კვალიფიკაციის დონის ამაღლებას; უმუშევართა და სამუშაოს-მაძიებელთა მიერ არაფორმალური განათლებით შეძენილი უნარებისა და კომპეტენციების აღიარებას; დასაქმებულთა და თვითდასაქმებულთა გადამზადებას, კვალიფიკაციის დონის ამაღლებასა და შემდგომ განათლებას; გადამზადების პროგრამების შემუშავებას უწყვეტი სწავლების პროცესში ზრდასრულთა მონაწილეობისათვის, ასევე იმ დასაქმებულთათვის რომლებიც სამსახურის დაკარგვის რისკის წინაშე დგანან ან მუშაობენ სამსახურიდან განთავისუფლების წინარე პერიოდში.
3) სამინისტროები, მათი კომპეტენციის ფარგლებში ამზადებენ დასაქმების ხელშეწყობისა და უმუშევრობის შემცირების სფეროში სახელმწიფო პოლიტიკის განვითარების წინადადებებს, ასევე შეაქვთ მათი წვლილი სახელმწიფო და არასახელმწიფო დაფინანსებულ პროგრამებში მათ შორის ტექნიკური დახმარების პროექტებში უმუშევართა, სამუშაოს-მაძიებელთა და თვით-დასაქმებულთა ჩართულობაში.  

მუხლი 9 შრომის, ჯანმრთელობისა და სოციალური დაცვის სამინისტრო
საქართველოს შრომის, ჯანმრთელობისა და სოციალური დაცვის სამინისტროს კომპეტენციას დასაქმების სფეროში განეკუთვნება: 

ა) შრომის ბაზარზე მიმდინარე მოვლენებსა და ტენდენციებზე დაკვირვება;
ბ) სტრატეგიების,  პროგნოზებისა და ეროვნული პროგრამების შემუშავება დასაქმების, უმუშევართა პროფესიული გადამზადებისა და შრომის ბაზარზე თანაბარი შესაძლებლობების უზრუნველყოფის მიზნით;
გ) ნორმატიული ინსტრუმენტების შემუშავება და დამტკიცება დასაქმების, უმუშევართა პროფესიული გადამზადებისა და შრომის ბაზარზე თანაბარი შესაძლებლობების ხელშეწყობის მიზნით;
დ) დასაქმების პოლიტიკის განხორციელების მონიტორინგის წარმოება, სექტორული სტრატეგიების, ასევე დასაქმების სახელმწიფო სამსახურის გეგმებისა და პროგრამების შესრულება;
ე) პროგრამების ხელშეწყობა, დასაქმების სფეროში შეთანხმებების მომზადება და საერთაშორისო თანამშრომლობის პროექტების განხორციელება, ასევე შრომის ბაზრის აქტიური პოლიტიკის ზომებისა და შრომის ბაზარზე თანაბარი შესაძლებლობების უზრუნველყოფის ხელშეწყობა;
ვ) საქმიანობის შესრულების ყოველწლიური ინდიკატორების შემუშავება და მათი გამოყენების დონის დადგენა, დასაქმების სახელმწიფო სამსახურის ყოველწლიური საქმიანობის/პროგრამის მონიტორინგისა და შეფასების მიზნით.

მუხლი 10 დასაქმების ეროვნული (სახელმწიფო) სამსახური
1) დასაქმების ეროვნული სამსახური წარმოადგენს შრომის, ჯანმრთელობისა და სოციალური დაცვის სამინისტროს კოორდინაციის ქვეშ არსებულ - განცალკევებულ საჯარო სამართლის იურიდიულ პირს, რომელსაც ევალება დასაქმების პოლიტიკასთან დაკავშირებული პროგრამებისა და ზომების მართვა, განხორციელება და მონიტორინგი, ამ კანონით დადგენილი წესების თანახმად.
2) როგორც დამოუკიდებელი სტრუქტურა, დასაქმების სამსახური არის განცალკევებული, ცენტრალური მთავრობიდან დამოუკიდებელი იურიდიული პირი,  თავისი ფუნქციების შესრულების სრული შესაძლებლობებით, საკუთრების ფლობის უფლებით, საკუთარი ბიუჯეტით და დამოუკიდებელი ხელმძღვანელობით. 
[bookmark: Artículo_17._Organización.]
მუხლი 11 ორგანიზაციული მოწყობა
1) საკუთარი მანდატის შესასრულებლად, დასაქმების სახელმწიფო სამსახური დაარსებულია ცენტრალურ დონეზე და მთელი საქართველოს მასშტაბით წარმოდგენილია რაიონული სტრუქტურებით.  მთავრობის წარმომადგენლები, პროფკავშირები და დამსაქმებელთა გაერთიანებები ჩართულები არიან შესაბამის მმართველობით ორგანოში სამმხრივი სოციალური დიალოგის კომიტეტის საშუალებით.
2) ცენტრალურ სტრუქტურას ყავს გენერალური დირექტორი, რომლის მოვალეობები დადგენილია შესაბამისი რეგულაციებით, დასაქმების სახელმწიფო სამსახურისათვის მინიჭებული უფლებამოსილების ფარგლებში. 

[bookmark: _Toc469292082]მუხლი 12 დასაქმების ეროვნული (სახელმწიფო) სამსახურის ფუნქციები
დასაქმების ეროვნული (სახელმწიფო) სამსახურის ფუნქციებია:
ა) დასაქმებასთან დაკავშირებული ეროვნული კანონმდებლობის თაობაზე წინადადებების შემუშავება და შრომის, ჯანმრთელობისა და სოციალური დაცვის სამინისტროსთვის წარდგენა;
ბ) შემოსავლებისა და ხარჯების თაობაზე წინასწარი ბიუჯეტის პროექტის მომზადება;
გ) რეგიონული/რაიონული (შემდგომში რეგიონული) სახელმწიფო დასაქმების  სამსახურებთან ერთად და შრომის, ჯანმრთელობისა და სოციალური დაცვის სამინისტროს კოორდინაციით, საქართველოს შრომის ბაზრის სტრატეგიისა და წლიური სამოქმედო გეგმის განხორცილებაში თანამონაწილეობა;
დ) პროფკავშირებისა და ბიზნეს ასოციაციების წარმომადგენლების ინფორმირება შრომის ბაზრის ეროვნული სტრატეგიის განხორციელებისა და მონიტორინგის შესახებ;
ე) შრომის ბაზრის მდგომარეობის, პირობებისა და ტენდენციების ანალიზისათვის ეროვნული ქსელის ორგანიზება და მართვა, ხოლო საქართველოს განათლებისა და მეცნიერების სამინისტროსთან ერთად პროფესიული განათლებისა და გადამზადების მდგომარეობის ანალიზი;
ვ) უმუშევართა რეგისტრაციისათვის განკუთვნილი მონაცემთა ბაზის მართვა  და გაძლიერება, დასაქმების მომსახურებების მართვა და შეთავაზება, ასევე დასაქმებისა და  პროფესიული გადამზადების შესახებ ქვეყნის დონეზე სტატისტიკური მონაცემების შეგროვება;
ზ) კვლევების წარმოება და შრომის ბაზრის მონაცემთა ანალიზი, ასევე საშუალებების შემუშავება კვლევების ჩატარების და ანალიზის გაუმჯობესებისათვის;
თ) ნებისმიერი სხვა ფუნქცია, რომელიც გამომდინარეობს შესაბამისი სამართლებრივი ან განსახორციელებელი რეგულაციიდან. 


მუხლი 13  სახელმწიფო დასაქმების რეგიონალური სამსახურები
1) სახელმწიფო დასაქმებისრეგიონალური სამსახურების პასუხიმგებლობაა:
ა) სამუშაოს-მაძიებელთა, უმუშევართა და დამსაქმებელთა მიერ გამოცხადებული ვაკანსიების რეგისტრაცია;
ბ) ვაკანსიებზე და მათ მოთხოვნებზე ინფორმაციის ხელმისაწვდომობის უზრუნველყოფა;
გ) მოთხოვნისამებრ, დახმარების გაწევა დამსაქმებელთათვის ვაკანსიების შევსების პროცესში; 
დ) ადგილობრივ დონეზე შრომის ბაზრის აქტიური პოლიტიკის ზომების ორგანიზება და განხორციელება;
ე) კოლექტიური დათხოვნების შემთხვევების რეგისტრირება და შრომის, ჯანმრთელობისა და სოციალური დაცვის სამინისტროსთვის შეტყობინება;
ვ) ადგილობრივი შრომის ბაზრის განვითარების მონიტორინგი;
ზ) დასაქმების სახელმწიფო სამსახურთან კოორდინაციით, საბიუჯეტო წლისთვის, აქტიური პოლიტიკის ღონისძიებების თაობაზე წლიური პროგრამის შემუშავება და დამტკიცება;
თ) ანგარიშგება სახელმწიფო დასაქმების სამსახურის წინაშე;
ი) თანამშრომლობის განვითარება ადგილობრივ ხელისუფლებასთან, არასამთავრობო ორგანიზაციებთან, სოციალურ პარტნიორებთან, ინსტიტუტებთან და საერთაშორისო ორგანიზაციებთან;

2) დასაქმების რეგიონალური სამსახურის საქმიანობა რეგულირდება დასაქმების სახელმწიფო სამსახურის მიერ დამტკიცებული მარეგულირებელი აქტებით.


მუხლი 14 დასაქმების სახელმწიფო სამსახურის ორგანოები

1) დასაქმების სახელმწიფო სამსახურის ორგანოებია აღმასრულებელი კომიტეტი და გენერალური დირექტორი;
2) კერძო და საჯარო ინტერესების დაპირისპირების პრევენციის შესახებ კანონი  ვრცელდება აღმასრულებელი კომიტეტის წარმომადგენლებსა და გენერალურ დირექტორზე.


მუხლი 15 აღმასრულებელი კომიტეტი
1) აღმასრულებელი კომიტეტი მართავს დასაქმების სახელმწიფო სამსახურის საქმიანობას.
2) აღმასრულებელი კომიტეტი შედგება შვიდი წევრისგან.
3) აღმასრულებელი კომიტეტის წევრებს, ისევე როგორც გენერალურ დირექტორს ნიშნავს და ათავისუფლებს მთავრობა შემდეგი წესით:
ა) ორ წევრს წარადგენს საქართველოს შრომის, ჯანმრთელობისა და სოციალური დაცვის მინისტრი;
ბ) ორ წევრს წარადგენს საქართველოს ეკონომიკისა და მდგრადი განვითარების; ფინანსთა მინისტრები;
გ) ორ წევრს წარადგენს საქართველოს სამმხრივი სოციალური პარტნიორობის კომისია, რომელთაგან 1 პროფესიული კავშირების, ხოლო 1 დამსაქმებელთა ასოციაციების წარმომადგენელია;
დ) დასაქმების სახელმწიფო სამსახურის გენერალური დირექტორი კომიტეტის წევრია თანამდებობის მიხედვით.
4) აღმასრულებელი კომიტეტის წევრები ინიშნებიან 4 წლის ვადით.
5) აღმასრულებელი კომიტეტის მიერ გადაწყვეტილებები მიიღება მთლიანი შემადგენლობის ხმათა უმრავლესობით.
6) აღმასრულებელი კომიტეტის წევრთა საქმიანობა, მანდატი და პასუხისმგებლობები, ასევე კომიტეტის საქმიანობასთან დაკავშირებული სხვა საკითხები რეგულირდება დასაქმების სახელმწიფო სამსახურის დებულებით. 


მუხლი 16 აღმასრულებელი კომიტეტის კომპეტენციები და ფუნქციები

1) აღმასრულებელი კომიტეტი ვალდებულია:

ა) მიიღოს დასაქმების სახელმწიფო სამსახურის დებულება და სხვა ნორმატიული აქტები;
ბ) მიიღოს დასაქმების სახელმწიფო სამსახურის წლიური სამუშაო გეგმა;
გ) მიიღოს დასაქმების სახელმწიფო სამსახურის ფინანსური გეგმა და წლიური გაანგარიშება, კანონმდებლობის შესაბამისად.
დ) მიიღოს დასაქმების სახელმწიფო სამსახურის წლიური ანგარიში;
ე) მიიღოს გადაწყვეტილებები დასაქმების სახელწიფო სამსახურის ოპერაციებისა და ფონდების გამოყენების შესახებ, კანონმდებლობით დადგენილი წესით;
ვ) მიიღოს გადაწყვეტილებები სხვა საკითხებთან დაკავშირებით, კანონმდებლობისა და დასაქმების სახელმწიფო სამსახურის დებულებით დადგენილი წესით;
ზ) წარუდგინოს მთავრობას დასაქმების სახელმწიფო სამსახურის წლიური ანგარიში, კანონმდებლობით დადგენილი წესით.
2) დასაქმების სახელმწიფო სამსახურის დებულება და სამუშაო გეგმები მტკიცდება მთავრობის მიერ. 

მუხლი 17 ადგილობრივი მმართველობის (თვითმმართველობა) კომპეტენცია
ადგილობრივი მმართველობა ვალდებულია რეგიონულ დონეზე შრომის ბაზრის განვითარების მონიტორინგზე, უმუშევარი პირის დასაქმებისა და  დასაქმების სამსახურის აქტივობების მხარდაჭერის მიზნით შესაბამისი ზომების მიღებასა და განხორციელებაზე. 
მუხლი 18 სოციალური პარტნიორობა შრომის ბაზარზე
1) პროფესიულმა კავშირებმა და დამსაქმებელთა ასოციაციებმა, რომლებიც წარმოდგენილნი არიან ეროვნულ დონეზე, კანონით დადგენილი წესის თანახმად  მონაწილეობა უნდა მიიღონ შრომის ბაზრის პროგრამებისა და ზომების შემუშავებასა და განხორციელებაში.
2) დასაქმების ნორმატიული ინსტრუმენტების შემუშავების პროცესში უნდა გაიმართოს კონსულტაციები ეროვნულ დონეზე წარმოდგენილ პროფესიულ კავშირებსა და  დამსაქმებელთა ასოციაციებთან.

[bookmark: CAPÍTULO_I._Disposiciones_generales][bookmark: Artículo_6._Concepto.]
დასაქმების ეროვნული სისტემა
მუხლი 19 კონცეფცია
დასაქმების ეროვნული სისტემა წარმოადგენს დასაქმების პოლიტიკის განვითარებისათვის სტრუქტურების, ღონისძიებებისა და ქმედებების საჭირო ნაკრებს.  დასაქმების ეროვნული სისტემა მოიცავს დასაქმების სახელმწიფო სამსახურსა და  დასაქმების რეგიონალურ სახელმწიფო სამსახურებს. 

მუხლი 20 მიზნები
1) დასაქმების ეროვნული სისტემა ემსახურება შემდეგ მიზნებს:

ა) დასაქმების წახალისება და მხარდაჭერა, განსაკუთრებით იმ პირთათვის, რომლებსაც გააჩნიათ სამუშაოსთან ინტეგრირების გარკვეული სირთულეები;
ბ) უმუშევართათვის, სამუშაოს-მაძიებელთა, დასაქმებულთა და დამსაქმებელთათვის სახელმწიფო დასაქმების მომსახურებების შეთავაზება; ვაკანსიების შესახებ ინფორმაციის მოძიება და შეგროვება; მაღალი ხარისხის დახმარების გაწევა; შრომის ბაზრის საშუამავლო საქმიანობის ხარისხის ზრდა;
გ) ინფორმაციის მიწოდება უმუშევართა და სამუშაოს-მაძიებელთათვის სამსახურის მოძიების ან მათი დასაქმების შესაძლებლობების გაუმჯობესების მიზნით, ასევე დამსაქმებელთათვის მათი მოთხოვნების შესაბამისად ახალი თანამშრომლების აყვანის შესაძლებლობების მიცემა; დასაქმებულთა და დამსაქმებელთა თანასწორობის პრინციპის დაცვა; დამსაქმებელთათვის სახელმწიფო დასაქმების მომსახურებების ხელმისაწვდომობის უზრუნველყოფა. 
დ) დასაქმების სახელმწიფო სამსახურების მიერ მათი კომპეტენციის ფარგლებში შრომის ბაზრის აქტიური პოლიტიკისა და შრომის ბაზრის საშუამავლო პოლიტიკის განხორციელება თანასწორობისა და არადისკრიმინაციული პრინციპების დაცვით, საქართველოს კონსტიტუციის 38-ე მუხლში მოცემული ნორმების თანახმად.
ე) დასაქმების მასტიმულირებელი ღონისძიებებისა და უმუშევრობისგან დამცავი  პოლიტიკის განხორციელება;
ვ) საქართველოს მასშტაბით შრომის ბაზრის ერთიანობისა და სამუშაო ძალის გადაადგილების თავისუფლების უზრუნველყოფა;
ზ) დასაქმების სახელმწიფო სამსახურების გაძლიერება და შრომის ბაზრის საშუამავლო საქმიანობაში საჯარო-კერძო თანამშრომლობის მხარდაჭერა; შრომის ბაზრის აქტიური პოლიტიკის  განვითარება.
2) ამ მიზნების მისაღწევად სამუშაო პროცესში დასაქმების სახელმწიფო სამსახური ექვემდებარება რეგულარულ შეფასებას, შრომის ბაზრის საჭიროებებთან მისი სტრუქტურის, ღონისძიებებისა და ქმედებების მორგების მიზნით.

მუხლი 21 დასაქმების ეროვნული სისტემის საკოორდინაციო ინსტრუმენტები
დასაქმების სახელმწიფო სისტემის კოორდინაცია ძირითადად ხორციელდება შემდეგი საშუალებებით:
ა) საქართველოს შრომის ბაზრის სტრატეგია, ამ კანონის 22-ე მუხლის თანახმად;
ბ) შრომის ბაზრის ყოველწლიური საქმომედო გეგმები, ამ კანონის 23-ე მუხლის თანახმად;
გ) შრომის ბაზრის საინფორმაციო სისტემა, ამ კანონის 24-ე მუხლის თანახმად. 
მუხლი 22 შრომის ბაზრის ფორმირების სახელმწიფო სტრატეგია
1) მთავრობა ამტკიცებს საქართველოს შრომის ბაზრის ფორმირების სტრატეგიას, რომელსაც იმუშავებს და წარადგენს საქართველოს შრომის, ჯანმრთელობისა და სოციალური დაცვის სამინისტრო. სტრატეგიის შემუშავების პროცესში მონაწილეობას იღებენ პროფესიული კავშირებისა და დამსაქმებელთა გაერთიანებების წარმომადგენლები.
2) საქართველოს შრომის ბაზრის ფორმირების სტრატეგია მოიცავს შემდეგ ელემენტებს:
ა) შრომის ბაზრის პირობებისა და ტენდენციების ანალიზი;
ბ) სამოქმედო პრინციპები, სტრატეგიული და სტრუქტურული მიზნები, რომელთა მიღწევაც უნდა მოხდეს ქვეყანაში დასაქმების სტიმულირების პოლიტიკით, მათ შორის შრომის ბაზრის აქტიური და საშუამავლო პოლიტიკით;
გ) კოორდინაციისა და კავშირის შექმნა სახელმწიფო სტრუქტურების მიერ შემუშავებულ ეკონომიკურ თუ სხვა შესაბამის სტრატეგიებთან;
დ) საბიუჯეტო ჩარჩო, დაფინანსებისა და მართვის კრიტერიუმების წყარო ფონდებისათვის. 
3) საქართველოს შრომის ბაზრის ფორმირების სტრატეგია ასახავს ქვეყნის მასშტაბით განხორციელებულ შრომის ბაზრის აქტიურ და საშუამავლო პოლიტიკას და მოიცავს სახელმწიფო ბიუჯეტის გამოყენებით დასაქმების სახელმწიფო სამსახურის მიერ დაწყებულ მომსახურებებსა და პროგრამებს. 
4) საქართველოს შრომის ბაზრის სტრატეგია ეფუძნება დასაქმების მასტიმულირებელი პოლიტიკის ქვემოთ მოცემულ ძირითად ელემენტებს, რომლებიც აერთიანებენ დასაქმების სახელმწიფო სამსახურის მიერ დასაქმების მასტიმულირებელი პოლიტიკის, მომსახურებებისა და პროგრამების ამოცანებს:
ა) ძირითადი ელემენტი 1: დაგეგმვა : მოიცავს შემდეგ აქტივობებს - ინფორმირება, პროფესიული დაგეგმვა, მოტივაციის ამაღლება, რჩევა, პროფესიული პროფილის და უნარების დიაგნოსტიკა-განსაზღვრა, ინდივიდუალური სასწავლო გზამკვლევის შემუშავება და მართვა, სამუშაოს მოძიება, შრომის ბაზრის საშუამავლო საქმიანობა და ასევე ის ქმედებები, რომლებიც საჭიროა ბენეფიციარის შრომის ბაზარზე ინტეგრაციისთვის;
ბ) ძირითადი ელემენტი 2: გადამზადება: მოიცავს შემდეგ აქტივობებს - დასაქმებაზე ორიენტირებული პროფესიული გადამზადება; მომზადება, კვალიფიკაციის შეცვლა ან ამაღლება; არაფორმალური განათლების გზით შეძენელი უნარების აღიარება, უნარების განახლება და ალტერნატიული გადამზადება, საზოგადოებრივი სამუშაოები და სხვა მოსამზადებელი პროგრამები, რომლებიც საშუალებას აძლევს ბენეფიციარს შეიძინოს კომპეტენციები ან გაიუმჯობესოს პირადი პროფესიული გამოცდილება, კვალიფიკაციის ამაღლებისა და მათი შრომის ბაზარზე ინტეგრირების მიზნით;
გ) ძირითადი ელემენტი 3: დასაქმების შესაძლებლობები: მოიცავს შემდეგ აქტივობებს - რეკრუტირების გაძლიერება, სამუშაო ადგილების შექმნა და მხარდაჭერა, განსაკუთრებით იმ პირთათვის რომლებსაც გააჩნიათ გარკვეული სირთულეები შრომის ბაზარზე შესვლისა და დასაქმების, ასევე განსაკუთრებით გასათვალისწინებელია 29 წლამდე უმუშევარი ახალგაზრდები, შეზღუდული შესაძლებლობის მქონე პირები, ხანგრძლივი დროით უმუშევრები, სოციალური გარიყულობის მსხვერპლნი და სპეციფიური საოჯახო პასუხისმგებლობების მქონე პირები.
დ) ძირითადი ელემენტი 4: დასაქმებაზე ხელმისაწვდომობის თანაბარი შესაძლებლობები: მოიცავს შემდეგ აქტივობებს - ქალსა და კაცს შორის თანასწორობის ხელშეწყობა და ამ კანონის მე-3 მუხლის პირველ პარაგრაფში მოცემული ნიშნით დისკრიმინაციის წინააღმდეგ დაცვის უზრუნველყოფა, სამსახურის შენარჩუნება, პირადი ცხოვრების ხელშეწყობა და ოჯახისა და სამსახურის შეთავსება, ასევე გეოგრაფიული მობილობისა და წინა რეგულარული სამსახურისგან განსხვავებულ სექტორებში რეკრუტირების ხელშეწყობა.
ე) ძირითადი ელემენტი 5: მეწარმეობა: მოიცავს შემდეგ აქტივობებს - თვით-დასაქმებისა და მეწარმეობის წახალისება, ასევე ახალი სამუშაო-ადგილების შექმნის წახალისება, ბიზნეს აქტივობა და ადგილობრივი ეკონომიკური განვითრების გაძლიერებისკენ მიმართული მეწარმეობის წახალისება. 
ვ) ძირითადი ელემენტი 6: ინსტიტუციური ჩარჩოს მოწყობა  წარმოადგენს გადამკვეთ ელემენტს, რომელიც მოიცავს შემდეგ აქტივობებს: ზომებისა და პროცედურების შემუშავება დასაქმების სახელმწიფო სისტემის ფარგლებში მართვის, თანამშრომლობის, კოორდინაციის, კომუნიკაციის გაუმჯობესებისა და მოდერნიზაციის მიზნით.
5) საქართველოს შრომის ბაზრის სტრატეგია წარმოადგენს მრავალწლიან დოკუმენტს რომელიც ექვემდებარება გადახედვას, გაუმჯობესებასა და განახლებას.  მისი შეფასება ხდება დასრულებისთანავე. 

[bookmark: Artículo_11._Planes_Anuales_de_Política_]მუხლი 23 შრომის ბაზრის ყოველწლიური სამოქმედო გეგმები
1) წლიური შრომის ბაზრის სამოქმედო გეგმები ყოველწლიურად აზუსტებს შრომის ბაზრის სტრატეგიის იმ მიზნებს, რომლებიც მიღწეულ უნდა იქნას ქვეყანაში. აღნიშნული გეგმები ასევე ადგენს ინდიკატორებს, რომლებიც გამოიყენება წლის ბოლოს მიზნების შესრულების ხარისხის იდენტიფიცირებისა და შეფასებისათვის. 
2) ამ მიზნების მისაღწევად სამოქმედო გეგმები კომპეტენციის ფარგლებში ასევე მოიცავს შრომის ბაზრის აქტიური პოლიტიკის, შრომის ბაზრის საშუამავლო მომსახურებებისა და დაგეგმილი პროგრამების პროგნოზებს დასაქმებისა და პროფესიული გადამზადების კუთხით.
3)  წლიური შრომის ბაზრის სამოქმედო გეგმების ინიცირება ხდება შრომის, ჯანმრთელობისა და სოციალური დაცვის სამინისტროს მიერ დასაქმების სახელმწიფო სამსახურის პროგნოზების გათვალისწინებით. წლიური სამოქმედო გეგმები მტკიცდება საქართველოს მთავრობის მიერ. 
[bookmark: Artículo_13._Principios_de_organización_][bookmark: _Toc469292095]
მუხლი 24 შრომის ბაზრის საინფორმაციო სისტემა
1) შრომის ბაზრის საინფორმაციო სისტემა კონფიგურირებულია როგორც საერთო საინფორმაციო სისტემა, რომელიც ორგანიზებული, ინტეგრირებული და თავსებადია ინფორმაციული ტექნოლოგიების სტრუქტურასთან. იგი წარმოადგენს ტექნიკურ ინსტრუმენტს რომელიც ახდენს შრომის ბაზრის შესახებ ინფორმაციის ინტეგრირებას, დასაქმების სახელმწიფო სამსახურის მიერ მთელი ქვეყნის მასშტაბით განხორციელებული საქმიანობების ჩათვლით, საშუამავლო, კარიერის დაგეგმვის, შრომის ბაზრის აქტიური პოლიტიკის მართვისა და უმუშევრობისგან დაცვასთან დაკავშირებით. ,,Worknet’’- ის სისტემა ინტეგრირებულია შრომის ბაზრის საინფორმაციო სისტემაში. 
2) შრომის ბაზრის საინფორმაციო სისტემა პასუხისმგებელია შრომის ბაზრის შესახებ ინფორმაციის შეგროვებაზე, დამუშავებასა და ანალიზზე, მტკიცებულებებზე დაფუძნებული პოლიტიკის შემუშავებაზე,   განხორციელებული პროგრამების შედეგების შეფასებასა და შრომის ბაზარზე სხვადასხვა მონაწილე მხარეებისა და მომხმარებლებისათვის ინფორმაციის მიწოდებაზე.
3) Worknet სისტემა შეიცავს ინფორმაციას დასაქმების სამსახურის მიერ განხორციელებულ შრომის ბაზრის საშუამავლო საქმიანობაზე, კარიერის დაგეგმვასა და შრომის ბაზრის აქტიურ ზომებზე, უმუშევრებისა და სამუშაოს-მაძიებლების მონაცემებს. Worknet-ი უზრუნველყოფს შემდეგი მომსახურებების გამართულ ფუნქციონირებას: შრომის ბაზრის საშუამავლო საქმიანობა და კარიერი დაგეგმვა რეგიონალური ბარიერების გარეშე, სამუშაოს-მაძიებლების რეგისტრაცია და დასაქმების სახელმწიფო სამსახურთან მათი ურთიერთობის მონიტორინგი; საერთო სტატისტიკა, ხელშეკრულებების შინაარსის შეტყობინება; უმუშევართა პროფესიული გადამზადების მართვის მონიტორინგი; დასაქმების სხვადასხვა ინიციატივა და დაქირავების წახალისების საშუალებები, ასევე დასაქმების სააგენტოს აქტივობები. 
4) შრომის ბაზრის საინფორმაციო სისტემა სახელმწიფო ბიუჯეტიდან გამოყენებული ფინანსების და სხვა საერთაშორისო ფონდებიდან გაცემული დაფინანსების შეფასების, მონიტორინგისა და კონტროლის საშუალებას იძლევა.
მუხლი 25  საორგანიზაციო და სამუშაო პრინციპები
დასაქმების სახელმწიფო სამსახურის საორგანიზაციო და სამუშაო პრინციპებს წარმოადგენს შემდეგი:
ა) პროფესიული კავშირებისა და დამსაქმებელთა ორგანიზაციების წარმომადგენლების მონაწილეობა დასაქმების სახელმწიფო მომსახურებებში, ამ კანონით დადგენილი წესით;
ბ) შრომის ბაზრის ფუნქციონირების გამჭვირვალობა და სამუშაო ძალის დასაქმების და გადამზადების მიზნით, მათი თავისუფლად გადაადგილებისათვის საჭირო პოლიტიკის მიღება. ამ პრინციპის უზრუნველსაყოფად, გასათვალისწინებელია შემდეგი აუცილებელი ელმენეტები:
ბ.ა) საინფორმაციო სისტემების ინტეგრაცია, თავსებადობა და კოორდინაცია. დასაქმების სახელმწიფო სამსახური ეროვნულ და რეგიონალურ დონეზე თანამშრომლობს შრომის ბაზრის საინფორმაციო სისტემის შექმნაში, მართვასა და მხარდაჭერაში, შრომის ბაზრის საინფორმაციო სისტემის ფორმირების და ფუნქციონირების შესახებ ნორმატიული აქტების შესაბამისად;
ბ.ბ) ,,Worknet’’ პორტალის არსებობა, არსებული ვაკანსიების, განაცხადებისა და გადამზადების შესაძლებლობების ქვეყნის მასშტაბითა და ასევე  სხვა ქვეყნებში გავრცელების ხელშეწყობის მიზნით, პერსონალური მონაცემების შესახებ საქართველოს კანონმდებლობის შესაბამისად.
ბ.გ) ამ მიზნით, დასაქმების სახელმწიფო სამსახური არეგისტრირებს ყველა ვაკანსიასა და განაცხადს  ,,Worknet’’ პორტალზე. სამსახური უზრუნველყოფს ყველა მოქალაქისათვის, დაინტერესებული დამსაქმებლებისათვის და საჯარო დაწესებულებისათვის აღნიშნული ინფორმაციის ხელმისაწვდომობასა და გავრცელებას, როგორც გამჭვირვალობისა და საბაზრო ერთობის გარანტია. 
ბ.დ) მომსახურებების მიწოდების ხარისხი, პროგრესზე ორიენტირება და დასაქმების სახელმწიფო მომსახურებების უწყვეტი განვითარება, შრომის ბაზრის საჭიროებებზე მორგება, ახალი ტექნოლოგიების გამოყენება როგორც ცვლილების მამოძრავებელი ძალა, საკმარისი ადამიანური და მატერიალური რესურსის გამოყენება რათა სპეციალიზებული და პერსონიფიცირებული დახმარება გაეწიოთ სამუშაოს-მაძიებლებს, უმუშევრებსა და დამსაქმებლებს.
[bookmark: Artículo_14._Funciones.]მუხლი 26 ფუნქციები

დასაქმების ეროვნული  სისტემის ფუნქციებია:

ა)საქართველოს შრომის ბაზრის სტრატეგიის განხორციელება შრომის ბაზრის ყოველწლიური სამოქმედო გეგმების საშუალებით;
ბ) დასაქმების სახელმწიფო სამსახურის კოორდინაციისა და თანამშრომლობის უზრუნველყოფა  ეროვნულ და რეგიონულ დონეზე, განსაკუთრებით შრომის ბაზრის აქტიური პოლიტიკისა და სოციალური დახმარების პოლიტიკებს შორის კოორდინაციის უზრუნველყოფა;
გ) შრომის ბაზრის ყოველწლიური სამოქმედო გეგმების მეშვეობით კოორდინაციის სპეციფიური მიზნების დასახვა, რომლებიც შესაძლებელს გახდის დასაქმების მასტიმულირებელი პოლიტიკის შედეგებისა და ეფექტურობის შეფასებას და შესატყვისი ინდიკატორების განსაზღვრას;
დ) დასაქმების სახელმწიფო სამსახურის საქმიანობის მიმდინარე ადაპტირების ხელშეწყობა და კოორდინაცია, რომელიც თანხვედრაში იქნება შრომის ბაზრის საჭიროებებთან.


შრომის ბაზრის სახელმწიფო ზომები
მუხლი 27 დასაქმების სახელმწიფო სისტემის მომსახურებათა პორტფოლიო
1) მომსახურებათა პორტფოლიო საერთოა და ეხება დასაქმების სახელმწიფო სამსახურის ყველა მომხმარებელს, ისე რომ თითოეულ სერვისზე მიბმული სარგებლის ხელმისაწვდომობა გარანტირებულია, ადგილსამყოფელისა და მიწოდებული მომსახურების  ხარისხის, თანასწორობისა და მიუკერძოებლობის პირობებისდა მიუხედავად. 
2) დასაქმების ეროვნული სისტემის საერთო მომსახურებათა პორტფოლიო  მოიცავს:
ა) შრომის ბაზრის მომსახურებებს;
ბ) შრომის ბაზრის აქტიური პოლიტიკის ზომებს.
შრომის ბაზრის მომსახურებები
მუხლი 28 ხელმისაწვდომობა დასაქმების სახელმწიფო მომსახურებებზე
1) დასაქმების სახელმწიფო მომსახურებებზე ხელმისაწვდომობა უზრუნველყოფილია პირის რეგისტრაციით და მასზე მონაცემთა შეგროვებით, რასაც თან სდევს პირისათვის აუცილებელი მომსახურებების შეფასება შრომის ბაზარზე მისი ინტეგრაციისათვის. შესაბამისად და საჭიროებისამებრ, იქმნება პირის დასაქმების ინდივიდუალური  გზამკვლევი მისივე ჩართულობით, შრომის ბაზარზე მისი გამოცდილების, განათლების დონის, პროფესიული პროფილის, უნარების დონის, საჭიროებებისა და მოლოდინების გათვალისწინებით. აღნიშნულ პროცესში გათვალისწინებული უნდა იქნას შრომის ბაზრის პირობები და მისაღები სარგებლის კრიტერიუმები, მიზნობრივი ჯგუფის ინკლუზია და სხვა ასპექტები, რომლებიც განსაზღვრულია დასაქმების ეროვნული დასაქმების სისტემის ჩარჩოს ფარგლებში.
2) ინდივიდუალური გზამკვლევის განვითარება წარმოადგენს უმუშევარი პირის უფლებას და დასაქმების სახელმწიფო  სამსახურის ვალდებულებას.  


მუხლი 29 უმუშევართა და სამუშოს -მაძიებელთა რეგისტრაცია
1) უმუშევრად ან  სამუშაო-მაძიებლად რეგისტრაციის მიზნით, პირმა პერსონალურად უნდა წარადგინოს განაცხადი და საჭირო დოკუმენტები დასაქმების რეგიონალურ სახელმწიფო სამსახურში ან წარადგინოს იგი იმ ინფორმაციული ტექნოლოგიების გზით, რომელიც იძლევა პირის იდენტიფიცირების საშუალებას. 
2) განაცხადში მოცემული უნდა იყოს პირის სახელი და გვარი, პირადი ნომერი ან ასეთის არარსებობის შემთხვევაში დაბადების რიცხვი, საცხოვრებელი ადგილი და სხვა პერსონალური საკონტაქტო მონაცემები, ასევე დასაქმების სამსახურისთვის რელევანტური შესაბამისი ინფორმაცია. 
3) პირი უმუშევრად ან სამუშაოს-მაძიებლად რეგისტრირდება განაცხადის წარდგენის დღიდან. დასაქმების სახელმწიფო რეგიონულმა სამსახურმა პირის რეგისტრაციის შესახებ გადაწყვეტილება უნდა მიიღოს განაცხადის წარდგენიდან არაუგვიანეს მეორე სამუშაო დღისა. 
4) პირი ვერ დარეგისტრირდება უმუშევრად, თუკი:
ა) მისი ასაკი 16 წელს ქვემოთაა;
ბ) მიაღწია კანონით დადგენილ საპენსიო ასაკს;
გ) მუშაობს ხელშეკრულებით, მომსახურების ხელშეკრულებით ან კანონით დადგენილი სხვა რაიმე ტიპის ხელშეკრულებით, ან მუშაობს საჯარო სამსახურში;
დ) თვით-დასაქმებულია და ამ გზით იღებს შემოსავალს;
ე) რეგისტრირებულია საწარმოს მესაკუთრედ და ამ გზით იღებს შემოსავალსა;
ვ) სტუდენტია და საგანმანათლებლო დაწესებულებაში სწავლობს დღისით ან სრულ -განაკვეთზე, გამონაკლისია პროფესიულ სასწავლებელში სწავლა;
ზ) იმყოფება სამხედრო სავალდებულო სამსახურში ან სარეზერვო სამსახურში.


მუხლი 30 უმუშევრად ან სამუშაოს-მაძიებლად რეგისტრაციის შეწყვეტა
1) დასაქმების სახელმწიფო სამსახური იღებს გადაწყვეტილებას უმუშევარი პირის რეგისტრაციის შეწყვეტის შესახებ, თუ:
ა) უმუშევარი პირი სამჯერ არასაპატიო მიზეზებით არ გამოცხადდება დასაქმების სამსახურში ვიზიტისთვის დადგენილ დროს;
ბ) უმუშევარი პირი უარს ამბობს ინდივიდუალური სამოქმედო გეგმის მიღებაზე;
გ) უმუშევარი პირი სამჯერ არასაპატიო მიზეზით უარს აცხადებს ინდივიდუალური სამოქმედო გეგმის შესრულებაზე;
დ)უმუშევარი პირი სამჯერ არასაპატიო მიზეზით უარს აცხადებს შესაფერისი სამსახურის მიღებაზე;
ე) ბიზნესის დასაწყებად საჭირო სუბსიდია გადაირიცხა უმუშევარი პირის საბანკო ანგარიშზე; 
ვ) უმუშევარი პირის მოთხოვნის საფუძველზე;
ზ) უმუშევარი პირის გარდაცვალების საფუძველზე;
თ) უმუშევარი პირი მზად არ არის სამსახურის დასაწყებად. 

2)დასაქმების სახელმწიფო სამსახური იღებს გადაწყვეტილებას სამუშაოს-მაძიებლის რეგისტრაციის შეწყვეტის შესახებ, თუ:
ა) 90 დღე არის გასული პირის დასაქმების სამსახურში ბოლო ვიზიტის ან კონტაქტის დროიდან;
ბ) სამუშაოს-მაძიებლის მოთხოვნით;
გ) სამუშაოს-მაძიებლის გარდაცვალების საფუძველზე.


მუხლი 31 უმუშევრებისა და სამუშაოს-მაძიებლების რეესტრი,  შრომის ბაზრის მომსახურებების რეესტრი 
1) უმუშევრებისა და სამუშაოს-მაძიებლების რეესტრი და ასევე შრომის ბაზრის მომსახურებების რეესტრი (შემდგომში რეესტრი) წარმოადგენს მთავრობის მიერ შექმნილ ეროვნულ რეესტრს, რომელიც აწვდის შესაბამის მონაცემებს დასაქმების სახელმწიფო სამსახურს, შრომის, ჯანმრთელობისა და სოციალური დაცვის სამინისტროს და ხელს უწყობს მათ ამ კანონით დადგენილი მოვალეობების შესრულებაში.
2) რეესტრი მოიცავს:
ა)საიდენტიფიკაციო დოკუმენტების საფუძველზე, უმუშევართა და სამუშაოს-მაძიებელთა პერსონალურ მონაცემებს;
ბ)უმუშევრის ან სამუშაოს-მაძიებლის რეგისტრაციის ხანგრძლივობის ვადას; 
გ) ინფორმაციას, რომელიც წარმოადგენს შრომის ბაზრის მომსახურებათა მიწოდებისა და პირისთვის შრომის ბაზრის სუბსიდიების გაცემის საფუძველს;
დ) ინფორმაციას პირისთვის მიწოდებული შრომის ბაზრის მომსახურებებისა და გაცემული სუბსიდიების შესახებ;
ე) ინფორმაციას უცხო ქვეყნის მოქალაქეობის მქონე პირთა შესახებ, რომლებმაც საქართველოში მოიპოვეს სამუშაო ნებართვა;
ვ) ინფორმაცის დამსაქმებლებისა და მათ მიერ შეთავაზებული ვაკანსიების შესახებ.
1) დასაქმების სახელმწიფო სამსახური ვალდებულია საქართველოს შრომის, ჯანმრთელობისა და სოციალური დაცვის სამინისტროს წარუდგინოს სტატისტიკური მონაცემები შრომის ბაზრის შესახებ, რომლებიც აუცილებელია სამინისტროსთვის სტატისტიკისა და კვლევების წარმოებისათვის.
2) ამ მუხლის მე-3 პუნქტში აღნიშნული მონაცემების შინაარსი და სამინისტროსთვის წარდგენის პროცედურები უნდა დადგინდეს შრომის, ჯანმრთელობისა და სოციალური დაცვის სამინისტროს რეგულაციით.
3) დასაქმების სახელმწიფო სამსახური უზრუნველყოფს მონაცემთა დამუშავების პროცესის შესაბამისობას მონაცემთა დაცვის შესაბამის კანონმდებლობასთან.
ინფორმირება, კონსულტირება, პროფილირება და კარიერის დაგეგმვა
მუხლი 32 ინფორმაციული მომსახურებები

1) შრომის ბაზრის ინფორმაციული მომსახურებები მოიცავს: დეტალებს ხელმისაწვდომი ვაკანსიებისა და მათი შევსების მოთხოვნების შესახებ; სამუშაოს მოძიების, განათლების, გადამზადებისა და ახალი თანამშრომლების აყვანის, ხელმისაწვდომი ფინანსური დახმარების შესახებ, ასევე საქართველოს შრომის ბაზრის შესახებ ზოგად ინფორმაციას. ასევე ინფორმაციას  საზღვარგარეთ არსებული დასაქმების შესაძლებლობებისა და  შრომის ბაზრების შესახებ.
2) ინფორმაცია უნდა მიეწოდოს სამუშაოს მაძიებლებს, უმუშევარ პირებსა და დამსაქმებლებს  დასაქმების რეგიონული სახელმწიფო სამსახურების მიერ.
3)ინფორმირება და რჩევითი მომსახურებების მიწოდება ხორცილდება უფასოდ. მომსახურების შესახებ ინფორმაცია მომხმარებელს შეიძლება გაეგზავნოს წერილობით, ასევე საინფორმაციო მასალის მიწოდება, შესაძლებელია პირადად, ტელეფონით ან ვებგვერდზე.


მუხლი 33 კონსულტირების მომსახურებები
1) სამუშაოს მაძიებლებისა და უმუშევარი პირების კონსულტირება ფოკუსირებულია მათი შესაძლებლობების, კომპეტენციებისა და ინტერესების იდენტიფიცირებაზე იმისათვის რომ პირებმა შეძლონ დასაქმების, განათლების მიღების, გადამზადებისა და პროფესიის შერჩევის თაობაზე ინფორმირებული გადაწყვეტილების მიღება. კონსულტირება ხორციელდება პირისთვის მისი პოტენციალის, შესაძლებლობებისა და კომპეტენციების გათვითცნობიერების მიზნით და მათი საჭიროებისამებრ გამოსაყენებლად. კონსულტირების მიზანია პირისთვის რჩევის მიცემა დასაქმების ან პროფესიის შერჩევის, დასაქმებაზე ხელმისაწვდომობისა და კარიერის ჩამოყალიბების სფეროში.
2) დამსაქმებელთა კონსულტირება ფოკუსირებულია მათთვის იმ რეგისტრირებული უმუშევარი პირებისა და სამუშაოს მაძიებლების შესახებ ინფორმაციის მიწოდებაზე, რომლებიც შეესაბამებიან არსებული ვაკანსიების მოთხოვნებს, ასევე ფოკუსირებულია შერჩევის პროცესში მათ მხარდაჭერაზე.
3) კონსულტირების სერვისების მიწოდება ხდება დასაქმების რეგიონალური სახელმწიფო სამსახურების მიერ, კარიერის დაგეგმვის მრჩევლების მეშვეობით.
4) საშუალო სკოლის მოსწავლეთათვის, სტუდენტებისა და მათი მშობლებისათვის განკუთვნილი აქტივობები ასევე შესაძლებელია განხორციელდეს კარიერული მომსახურებების სახით.

მუხლი 34 სამუშაოს მაძიებელთა პროფილირება
1) რეგისტრირებული სამუშაოს მაძიებლების პროფილირების ინსტრუმენტი გამოიყენება იმის დასადგენად თუ რამდენად უჭირს პირს სამსახურის პოვნა და მისი შენარჩუნება, ასევე პროფილირების დროს ხდება შესაფერისი სამსახურის მოძიებისათვის საჭირო მხარდაჭერის დონის იდენტიფიცირება.
2) ინდივიდუალური პროფილირების შედეგზე დაყრდნობით დგება ინდივიდუალური სამოქმედო გეგმა.
3) პროფილირება უნდა ჩაუტარდეს დასაქმების რეგიონალურ სახელმწიფო სამსახურებში რეგისტრირებულ ყველა უმუშევარ პირს, ასევე მათ ვინც სამსახურის დაკარგვის რისკის წინაშე დგანან ან იმყოფებიან სამსახურიდან განთავისუფლების წინარე პერიოდში, სწორედ აღნიშნულის ვარაუდით მათ შესაძლოა ქონდეთ გადაწყვეტილების მიღების სირთულეები მათი პროფესიული კარიერის ან დასაქმების შესახებ.
4)  პროფილირების ჩარჩოს ფარგლებში, დასაქმებიდან გამომდინარე ჯანმრთელობის შეზღუდვასთან დაკავშირებული კონსულტაცია უნდა გაეწიოს შეზღუდული  შესაძლებლობის მქონე უმუშევარ და ასევე სხვა პირებს, რომლებსაც აქვთ ჯანმრთელობის შეზღუდვები, ან კონსულტირება უნდა ჩაუტარდეთ შრომის ბაზრის აქტიურ ზომებში ჩართვასთან დაკავშირებით.


მუხლი 35 ინდივიდუალური სამოქმედო გეგმა
1) ინდივიდუალური სამოქმედო გეგმის მომზადების მიზანია უმუშევარ პირთა გააქტიურების, სამსახურის მოძიებისა და დასაქმებისათვის საჭირო აქტივობების დაგეგმვა. 
2) ინდივიდუალური სამოქმედო გეგმა მოიცავს შემდეგ მონაცემებს:
ა) უმუშევარი პირის სახელი, გვარი, პირადი ნომერი და დაბადების თარიღი;
ბ) უმუშევარი პირის პროფესიული და სამუშაო უნარების აღწერა; ინფორმაცია მისი დასაქმების ხელშემწყობი სხვა უნარებისა და დასაქმების დამაბრკოლებელი გარემოებების შესახებ;
გ) აპლიკაცია დასაქმების სახელმწიფო რეგიონალურ სამსახურში უმუშევარი პირის დარეგისტრირების შესახებ და მის მიერ მიღებული შრომის ბაზრის სერვისები;
დ) კარიერული მრჩევლის რეკომენდაციები, იმ შემთხვევაში თუ პირს გაეწია კარიერული კონსულტირება;
ე) სამსახურის მოძიებისათვის საჭირო აქტივობები, დასაქმებისათვის საჭირო შრომის ბაზრის სერვისები, სხვა საჭირო ზომები და ღონისძიებათა გრაფიკი;
ვ) დასაქმების რეგიონალურ სახელმწიფო სამსახურში მისვლის დრო, სამსახურთან ტელეფონით ან პირის მაიდენტიფიცირებელი ინფორმაციული ტექნოლოგიების სხვა საშუალებებით დაკავშირების შემთხვევაში, კავშირის დრო და საკომუნიკაციო საშულება. 
ზ) ინფორმაცია ინდივიდუალური სამოქმედო გეგმისა და დამოუკიდებლად სამსახურის ძებნის შესაბამისობის თაობაზე;
თ) გეგმის შემმუშავებელი პირის სახელი, გვარი და თანამდებობა. 
3) დასაქმების სამსახურში რეგისტრაციიდან 30 დღის განმავლობაში, სამსახურის მიერ ამ პირის ჩართულობით უნდა შედგეს უმუშევარი პირის ინდივიდუალური სამოქმედო გეგმა.
4) სამოქმედო გეგმის შედგენის მიზნით, სამსახურმა უმუშევარ პირს უნდა ჩაუტაროს ინტერვიუ, რომელიც:
ა) განსაზღვრავს  დასაქმების ტიპსა და მისი მოძიების შესაძლებლობებს;
ბ) განსაზღვრავს და აუმჯობესებს უმუშევარი პირის ცოდნას თუ როგორ მოიძიოს სამსახური;
გ) ამზადებს პირისთვის სასურველი დასაქმების შესაძლებლობების მიმოხილვას;
დ) აფასებს თუ შრომის ბაზრის რომელი სერვისებია პირის დასაქმებისთვის აუცილებელი;
ე) აფასებს პირის მიერ დამოუკიდებლად სამსახურის მოძიების შესაძლებლობებს. ეს შეფასება ეფუძნება პირის განათლებას, პროფესიულ და სამუშაო გამოცდილებას, შრომის ბაზრის მდგომარეობას და პირის მიკუთვნებას რისკ ჯგუფთან;
ვ) განსაზღვრავს დასაქმების დამხმარე სხვა ზომებსა და აქტივობებს.
5) უმუშევარმა პირმა უნდა დაადასტუროს ინდივიდუალური გეგმა, რომლის შეცვლაც შესაძლებელია საჭიროებისამებრ. პირმა ასევე უნდა დაადასტუროს ცვლილებები გეგმაში. 

შუამავლობა შრომის ბაზარზე
მუხლი 36 შრომის ბაზარზე საშუამავლო საქმიანობი კონცეფცია

1) შრომის ბაზარზე საშუამავლო საქმიანობა წარმოადგენს აქტივობათა ნაკრებს, რომლებიც მიზნად ისახავს ვაკანსიებისა და უმუშევართა/სამუშაოს მაძიებელთა ერთმანეთთან დაკავშირებას. აღნიშნული სერვისი მოიცავს: 
ა) უმუშევართა და სამუშაოს მაძიებელთათვის სამსახურის მოძიება;
ბ) დამსაქმებელთათვის კანდიდატების წინასწარი შერჩევა ვაკანსიებში არსებული მოთხოვნების შესაბამისად და დასაქმებულთა მომზადების, დამოკიდებულებების, გამოცდილებისა და ინტერესების გათვალისწინებით.  
გ) ხელმისაწვდომი ვაკანსიების, ასევე მათი შევსების მოთხოვნების შესახებ, ინფორმაციის აქტივაცია და რეკლამირება; დასაქმების სერვისების რეკლამირება მათი გამოქვეყნებით, განთავსებითა და დასაქმების ფორუმების ორგანიზებით.
დ) სამუშაოს შერჩევის ელექტრონული სისტემა, რომლის მიზანია მოთხოვნისა და მიწოდების ავტომატური მისადაგება. 
2) საშუამავლო საქმიანობა ასევე მოიცავს კორპორატიული რესტრუქტურიზაციის შედეგად  სამსახურიდან დათხოვნილი თანამშრომლებისათვის ახალი სამსახურის მოძიებაში დახმარების გაწევას, რაც შეთანხმებული უნდა იყოს დასაქმებულებთან ან მათ წარმომადგენლებთან შესაბამისი სოციალური გეგმით ან მათთვის განკუთვნილი  პროგრამებით. 

მუხლი 37. შრომის ბაზარზე საშუამავლო საქმიანობის ძირითადი პრინციპები
1) ყველა პირს აქვს შესაფერისი სამუშაოს მოძიების უფლება.
2) დასაქმების სახელმწიფო სამსახურის საშუამავლო საქმიანობა უნდა განხორციელდეს ისეთი კონსტიტუციური პრინციპების შესაბამისად, როგორიცაა დასაქმების ხელმისაწვდომობა თანაბარი შესაძლებლობებისა და დისკრიმინაციის აკრძალვის პრინციპით, რაც სრული გამჭირვალობის გარანტიაა. სამსახურმა უნდა უზრუნველყოს მათი დასაქმებულების მიერ მონაცემთა დამუშავების შესაბამისობა მონაცემთა დაცვის  რეგულაციებთან.
3) საშუამავლო საქმიანობა დასაქმებულთა და დამსაქმებელთათვის არის უფასო.
4) კერძო მიმწოდებლებს ეკრძალებათ საშუამავლო საქმიანობაში მომსახურების საფასურის აღება იმ პირისგან რომელიც ეძებს სამუშაოს. ამის უფლება მათ მხოლოდ დამსაქმებელთა და სხვა იურიდიული პირებისთვის მომსახურების მიწოდების შემთხვევაში აქვთ. 


მუხლი 38. შესაფერისი დასაქმება
1) ამ კანონის მიზნებისათვის, შესაფერისი დასაქმება წარმოადგენს სამუშაოს, მათ შორის დროებით დასაქმებას, რომელიც ითვალისწინებს:
ა) პირის წინა გადამზადების ან/და პროფესიულ გამოცდილებას;
ბ) პირის ჯანმრთელობის და ფიზიკურ შესაძლებლობებს, რომლებიც მას მოეთხოვება სამუშაოს შესასრულებლად;
გ)  მგზავრობის დროს, რომელიც საცხოვრებელი ადგილიდან სამუშაო ადგილამდე საზოგადოებრივი ტრანსპორტით მგზავრობისას არ უნდა აღემატებოდეს დღეში 2 საათს და რომლის საფასურიც არ უნდა იყოს პირის თვიური ხელფასის 15 %-ზე მეტი;
დ) თვიურ ხელფასს, რომელიც სულ მცირე 2-ჯერ უნდა აღემატებოდეს საარსებო მინიმუმს.
2) ყველანაირი სამუშაო, რომელიც აკმაყოფილებს ამ მუხლის 1 პუნქტის ,,ბ’’ და ,,დ’’ ქვეპუნქტებს, შესაფერისად ჩაითვლება შემდეგი პირებისათვის:
ა) პროფესიის არმქონე პირებისთვის, რომლებმაც უარი განაცხადეს დასაქმების სახელმწიფო სამსახურის მიერ შეთავაზებულ გადამზადების კურსზე;
ბ) პირებისთვის, რომლებიც სულ მცირე 1 წელი იღებდნენ საარსებო შემწეობას;
გ) უმუშევრები, რომლებიც გაირიცხნენ დასაქმების სახელმწიფო სამსახურის მიერ ორგანიზებული გადამზადების კურსიდან. 
 
შრომის ბაზრის აქტიური პოლიტიკის ზომები
მუხლი 39 შრომის ბაზრის აქტიური პოლიტიკის პრინციპები
1) შრომის ბაზრის აქტიური პოლიტიკის ზომების შეთავაზება და განხორციელება ხორციელდება შემდეგი ძირითადი პრინციპების დაცვით:
ა) უმუშევართა პერსონიზებული და სპეციალიზებული დახმარება მათი შრომისუნარიანობის გასაუმჯობესებლად, ასევე დასაქმებულთათვის დახმარების გაწევა მათი შრომისუნარიანობის ხარისხის გაუმჯობესებისა და სამუშაოს შენარჩუნების მიზნით;
ბ) ადამიანური კაპიტალის, დასაქმებისა და გადამზადების სფეროებში დამსაქმებელთა მოთხოვნებზე რეაგირება;
გ) თვით-დასაქმებისა და მეწარმეობის ხელშეწყობა, განსაკუთრებით მდგრადი ეკონომიკისა და დასაქმების ახალი წყაროების ჭრილში, მათ შორის მეწარმეობისა და სტარტაპების ინიციატივების მხარდაჭერა;
დ) დასაქმების ხელმისაწვდომობაზე თანაბარი შესაძლებლობები და არადისკრიმინაციული მიდგომა, განსაკუთრებით ქალისა და კაცის თანაბარი მოპყრობის გათვალისწინებით, პრაქტიკაში სრული გენდერული თანასწორობის უზრუნველყოფის მიზნით;
ე) რეგიონალური ტერიტორიების მახასიათებლებთან მორგება, შრომის ბაზრის მდგომარეობისა და ადგილობრივი სექტორული პირობების გათვალისწინებით.
2) ეს პრინციპები, თავის მხრივ, დასაქმების სახელმწიფო სამსახურის პარტნიორი ორგანიზაციების ქმედებების სახელმძღვანელო პრინციპებია. 

შრომის ბაზრის აქტიური პოლიტიკა მოწყვლადი ჯგუფებისთვის
მუხლი 40 სოციალური დახმარების მიმღები ბენეფიციარები
1) სოციალური შემწეობის მიმღები პირები სარგებლობენ შრომის ბაზარზე უპირატესი დაცვის უფლებით. 
2) სოციალური დახმარების მიმღები ბენეფიციარები რეგისტრირდებიან სოციალური მომსახურების სააგენტოს მიერ და მათთვის ხელმისაწვდომია დასაქმების სახელმწიფო სამსახურის ყველა მომსახურება.
3) დაინტერესებულ პირებთან ერთად, რაიონული დასაქმების სამსახურები იმუშავებენ ინდივიდუალურ სამოქმედო გეგმას, პირის შესაძლებლობების, სამუშაოს ან სხვა შემოსავლიანი აქტივობის სისტემატურად შესრულების უნარისა და  შრომის ბაზარზე არსებული მდგომარეობის გათვალისწინებით. 
4) დასაქმების რაიონული სახელმწიფო სამსახური სოციალური მომსახურების სააგენტოსთან ერთად იღებს გადაწყვეტილებას პირისთვის სოციალური დახმარების მიღების შეჩერების ან შეწყვეტის შესახებ, თუ პირი 3-ჯერ არასაპატიო მიზეზით უარს ამბობს შესაფერისი სამსახურის მიღებაზე ან არასაპატიო მიზეზით ამბობს უარს ინდივიდუალური გეგმის შესრულებაზე. 
5) საპატიო მიზეზად ჩაითვლება მდგომარეობა, როდესაც:
ა) პირს აღენიშნება დროებითი შრომისუუნარობა;
ბ) პირი უვლის ავადმყოფ ბავშვს;
გ) პირი იმყოფება საგამოძიებო ორგანოში, პროკურატურაში, სასამართლოში ან მონაწილეობს სასამართლო სხდომაზე  საერო მოსამართლის სახით (არაპროფესიონალი, არა იურისტი მოსამართლე);
დ) სხვა ობიექტური პირობების არსებობა, პირის ნების დამოუკიდებლად.  
მუხლი 41. შეზღუდული შესაძლებლობის მქონე პირები
1) შეზღუდული შესაძლებლობის მქონე პირები სარგებლობენ შრომის ბაზარზე უპირატესი დაცვის უფლებით.
2) დასაქმების სახელმწიფო და რაიონული სამსახურები აწარმოებენ შეზღუდული შესაძლებლობის მქონე პირთა აღრიცხვას, რომელთაც მიეწოდებათ ამ კანონით დადგენილი მომსახურებები. ცნობები შეიცავს შშმ პირის საიდენტიფიკაციო მონაცემებს, ინფორმაციას მისი შრომითი შეზღუდვებისა და შესაძლებლობების შესახებ, მისი ჯანმრთელობის მდგომარეობის გათვალისწინებით, სამართლებრივ ინფორმაციას, რომლის თანახმადაც იგი მიჩნეულ იქნა შშმ პირად და მისთვის ჩატარებული პროფესიული რეაბილიტაციის მომსახურებების შესახებ.
3)შშმ პირებს აქვთ პროფესიული რეაბილიტაციის უფლება, რომელიც უზრუნველყოფილ უნდა იქნას დასაქმების რაიონული სამსახურის მიერ. პროფესიული რეაბილიტაცია მოიცავს კარიერის რჩევის მომსახურებებს, სამსახურის ან სხვა შემოსავლიანი აქტივობის შერჩევის, პროფესიული ტრენინგის, საშუამავლო საქმიანობის, სამსახურის შეცვლისა და შენარჩუნების, კარიერის შეცვლისა და სამსახურში ან სხვა შემოსავლიან აქტივობაში შესაფერისი სამუშაო პირობების შექმნას. 
4)პროფესიული გადამზადება წარმოადგენს მიზნობრივ აქტივობას რომელის მიზანია შშმ პირთა მომზადება შესაფერისი სამსახურისათვის და მათთვის ცოდნის, უნარებისა და შერჩეული სამსახურის შესრულებისათვის  საჭირო თვისებების შეძენა. 
მუხლი 42 დაცული სამუშაო ადგილები
1) დაცული სამუშაო ადგილი წარმოადგენს დამსაქმებლის მიერ დასაქმების სამსახურთან შეთანხმებით შშმ პირისათვის შექმნილ ან ადაპტირებულ გარემოს. დასაქმების სამსახურს შეუძლია დამსაქმებლის სუბსიდირება დაცული სამუშაო გარემოს ადაპტირების ან შექმნის მიზნით. დაცული სამუშაო გარემო უნდა ფუნქციონირებდეს სულ მცირე 3 წლით. ასეთ სამუშაო ადგილს შესაძლოა ასევე წარმოადგენდეს ვაკანსია, რომელიც შეივსო შშმ პირის მიერ, თუ ასეთი სამუშაო ადგილი შეთანხმებულია დამსაქმებელსა და სამსახურს შორის წერილობითი ფორმით.
2) დამსაქმებელსა და დასაქმების სამსახურს შორის შეთანხმება ვერ დაიდება იმ დამსაქმებელთან რომლის წინააღმდეგაც, დაცული სამუშაო ადგილის სუბსიდირების განაცხადის შეტანამდე წინა 12 თვის განმავლობაში, შეტანილია განმეორებითი სარჩელები შრომის კოდექსით გათვალისწინებული ვალდებულების დარღვევისათვის. 
3) დაცული სამუშაო ადგილის შექმნის სუბსიდირების ან ადაპტირებაში თანამონაწილეობის შესახებ  აპლიკაცია უნდა შეიცავდეს:
ა) დამსაქმებლის საიდენტიფიკაციო მონაცემებს;
ბ) ბიზნესის ადგილმდებარეობასა და ფარგლებს;
გ)დაცული სამუშაო ადგილის სახეს. 
4)საჭიროების შემთხვევაში დასაქმების სახელმწიფო სამსახურს უფლება აქვს მოითხოვოს დამატებითი დოკუმენტების წარდგენა.
5) აპლიკაციის განხილვის დროს, დასაქმების რაიონული სამსახური ითვალისწინებს სხვა ფაქტებსაც, კერძოდ შრომის ბაზრის მდგომარეობას იმ სახელმწიფო თანამონაწილეობისა და სუბსიდიების სტრუქტურას, რომლითაც დამსაქმებელი უკვე სარგებლობს, სუბსიდიებისა და დახმარებების დუბლირების თავიდან აცილების მიზნით. 
6) საქართველოს შრომის, ჯანმრთელობისა და სოციალური დაცვის სამინისტრო შეიმუშავებს განსახორციელებელ სამართლებრივ აქტს დაცული სამუშაო ადგილის სახეობების, შექმნისა და ადაპტირების სუბსიდიების მოცულობის, დაცული სამუშაო ადგილის ნაწილობრივი გადახდის/თანამონაწილეობის ღირებულებების ტიპების და ასევე თანამონაწილეობის წესის და ასევე სხვა იმ ფაქტების განსაზღვრის მიზნით, რომლებიც გადამწყვეტია დაცული სამუშაო ადგილის შექმნისა და ადაპტირების შეთანხმების დადებისათვის. 
7)თანამონაწილეობა შესაძლებელია იმ პირობით, თუ დამსაქმებელი საგადასახადო სამსახურის მიერ აღრიცხულია როგორც გადასახადის გადამხდელი და მას მთავრობისთვის გადახდილი აქვს ყველა სადაზღვეო და სოციალური შენატანები.  

სუბსიდიები მოწყვლადი ჯგუფებისთვის ახალი სამუშაო ადგილების შესაქმნელად 
მუხლი 43 სამუშაო ადგილის შექმნის სუბსიდია
1)სამუშაო ადგილის შექმნის სუბსიდია წარმოადგენს დამსაქმებლისათვის გადასახდელ სარგებელს იმ უმუშევრისათვის სამუშაო ადგილი შექმნის მიზნით, რომელიც:
ა) ბოლო 12 თვის მანძილზე რეგისტრირებულია უმუშევრად; ან
ბ) არის 16 დან 24 წლამდე და რეგისტრირებულია უმუშევრად ბოლო 6 თვის განმავლობაში; ან
გ) რეგისტრირებულია როგორც საარსებო შემწეობის მიმღები პირი სოციალური მომსახურების სააგენტოს მიერ;
დ) მიეკუთვნება ამ კანონის მე-7 მუხლში განსაზღვრულ არახელსაყრელ მდგომარეობაში მყოფ ჯგუფს.
2) იურიდიულ პირს შეუძლია ამ მუხლის პირველ პუნქტში აღნიშნული უმუშევრების დასაქმების მიზნით განაცხადოს სამუშაო ადგილის შექმნის სუბსიდიის მიღებაზე განუსაზღვრელი ვადით დადებული ან მოკლევადიანი (არანაკლებ 6 თვისა) შრომის ხელშეკრულების საფუძველზე. 
3)სუბსიდიის გადახდის მიზნით, დასაქმების სახელმწიფო სამსახური აფორმებს ამ მუხლის მე-2 პუნქტში აღნიშნულ პირთან ხელშეკრულებას საჯარო სამართლის საფუძველზე, რომელიც ადგენს:
ა)დასაქმებული სუბსიდირებული პირის მონაცემებს;
ბ)სამუშაო ადგილის სუბსიდიის გადახდის ვადას;
გ) თვიური ხელფასის სავარაუდო ოდენობას;
დ)დამსაქმებლის მოვალეობებს
ე)ხელშეკრულების ვადის გასვლას.
4)სამუშაო ადგილის შექმნის სუბსიდია ერთ კალენდარულ თვეში წარმოადგენს დასაქმებულის ხელფასის 50 % და არ არის საარსებო მინიმუმზე მეტი. 
5)სუბსიდია მიეცემა პირს სამუშაოს დაწყებიდან 6 თვის განმავლობაში. იმ დასაქმებულებს რომელთა შრომითი ხელშეკრულება დადებულია განსაზღვრული ვადით, სუბსიდია მიეცემათ შრომითი ურთიერთობის ნახევარ ვადაზე, მაგრამ არაუმეტეს 6 თვისა. 
6)დამსაქმებელი ვალდებულია დასაქმების რაიონულ სამსახურში წარადგინოს ინფორმაცია და დოკუმენტები, რომლებიც საჭიროა სუბსიდიის ოდენობის დამოწმებისათვის. 
7) დამსაქმებელი ვალდებულია სრულად დააბრუნოს სუბსიდია თუკი შრომითი ურთიერთობა შეწყდება შრომით ხელშეკრულების დადებიდან ერთ წელზე ნაკლებ პერიოდში, ან თუკი 1 წელზე ნაკლებ შრომით ურთიერთობებში ხელშეკრულების შეწყვეტის ინიციატორია დამსაქმებელი.
8) შრომის, ჯანმრთელობისა და სოციალური დაცვის სამინისტრო შეიმუშავებს განსახორციელებელ სამართლებრივ აქტს სუბსიდიის გაცემის ხელშეკრულების შინაარსისა და გადახდის წესის შესახებ. 

პროფესიული მომზადება და კვალიფიკაციის ამაღლება დასაქმების მიზნით 
მუხლი 44 პროფესიულ განათლებასა და მომზადებაში მონაწილეობის მიღება
1)სამუშაოს-მაძიებლებსა და უმუშევარ პირებს შეუძლით პროფესიული მომზადების პროგრამებში მონაწილოების მიღება რაც  ნიშნავს მათი პროფესიული უნარების გაუმჯობესებასა და განვითარებას შრომის ბაზარზე მათი მობილობისა და რეინტეგრაციის მიზნით.
2) სამუშაოს-მაძიებლებისა და უმუშევარი პირების მომზადება უნდა მოხდეს შრომის ბაზრის მიმდინარე და სამომავლო მოთხოვნების, პირის ინდივიდუალური პარამეტრებისა და უნარების შესაბამისად. 
3) იმ პირთა მომზადების ხარჯებზე, რომლებმაც ა) მონაწილეობა მიიღეს საკონსულტაციო მომსახურებებში, ბ) არიან უმუშევრები, გ) 20 დან 25 წლამდე, და დ)იღებენ სოციალურ შემწეობას პასუხისმგებელია დასაქმების სახელმწიფო სამსახური.
4) შრომის, ჯანმრთელობისა და სოციალური დაცვის სამინისტრო შეიმუშავებს განსახორციელებელ სამართლებრივ აქტს პროფესიული განათლებისა და მომზადების მომსახურების მიწოდებისა და  მომზადება-გადამზადების საფასურის გადახდის წესის შესახებ. 

მუხლი 45 გადამზადება 
1) გადამზადება ნიშნავს ახალი კვალიფიკაციის შეძენას ან არსებული კვალიფიკაციის გაუმჯობესებას, გაფართოებასა და გაძლიერებას, კვალიფიკაციის შენარჩუნების ან განახლების ჩათვლით. გადამზადებად ასევე ითვლება კვალიფიკაციის არმქონე პირის მიერ სამუშაო პერსპექტივების გაზრდის მიზნით შეძენილი კვალიფიკაცია. გადამზადების შინაარსისა და ფარგლების განსაზღვრის საფუძველია იმ პირის არსებული კვალიფიკაცია, ჯანმრთელობის მდგომარეობა,  უნარები და გამოცდილება რომელიც უნდა გადამზადდეს ახალი თეორიული ცოდნისა და პროფესიული უნარების შეძენის მიზნით შემდგომი პროფესიული მომზადების ფარგლებში. 
2) გადამზადება უნდა მოხდეს მხოლოდ პროფესიული განათლებისა და გადამზადების კანონმდებლობის თანახმად.
3) თუ პირი გადამზადებას საჭიროებს დასაქმების პერსპექტივების გასაუმჯობესებლად, გადამზადება ხდება დაინტერესებულ პირსა და დასაქმების სახელმწიფო სამსახურს შორის შეთანხმების საფუძველზე.
4) გადამზადება ასევე შესაძლებელია შედგეს დამსაქმებლის ტერიტორიაზე, დასაქმებულთა სამუშაო უნარების გაუმჯობესების მიზნით.
5) გადამზადების ფორმები, დასაქმების სახელმწიფო სამსახურის მიერ გადამზადებისათვის გასაცემი ხარჯები და ხარჯებთან ასოცირებული სახეობები უნდა განისაზღვროს შრომის, ჯანმრთელობისა და სოციალური დაცვის, განათლებისა და მეცნიერების სამინისტროების ერთობლივ ხელშეკრულებაში.  
მუხლი 46 სამუშაო პრაქტიკა 
1) სამუშაო პრაქტიკა წარმოადგენს  დამსაქმებლების მიერ უმუშევართათვის  მიწოდებულ შრომის ბაზრის მომსახურებას, პრაქტიკული გამოცდილების გაზიარების მიზნით,  უმუშევართა ცოდნისა და უნარების გასაუმჯობესებლად. 
2) სამუშაო პრაქტიკის მიღება გრძელდება 6 თვემდე ვადით.
3) უმუშევარი პირი ვალდებულია შეინახოს გადამზადების აღრიცხვის წიგნაკი, რომელიც ადასტურებს სამუშაო პრაქტიკაში მის მონაწილეობას და რომელიც შეიცავს ცნობებს მის მოვალეობებზე, ასევე დამსაქმებლის შეფასებას მის მიერ მოვალეობების შესრულებაზე. 
4) უმუშევარი პირი ვალდებულია შეინახოს სამუშაო პრაქტიკის აღრიცხვის წიგნაკი, რომლის წარმოდგენაც სავალდებულოა სამუშაო პრაქტიკის ვადის გასვლამდე. 
5) დამსაქმებელი ვალდებულია გაუწიოს უმუშევარს ზედამხედველობა სამუშაო პრაქტიკაზე  და ამისთვის მიიღოს საზედამხედველო ანაზღაურება.
6) სამუშაო პრაქტიკის პერიოდზე შრომითი ხელშეკრულება არ იდება.
7) სამუშაო პრაქტიკის საზედამხედველო დღიური ანაზღაურება რომლის გაცემაც დასაქმების სახელმწიფო სამსახურის პასუხისმგებლობაა, განისაზღვრება ხელშეკრულებით შრომის, ჯანმრთელობისა და სოციალური დაცვის, საქართველოს განათლებისა და მეცნიერების სამინსიტროების მიერ. 


მუხლი 47 თვითდასაქმებისა და მეწარმეობის შესახებ კონსულტირება და მხარდაჭერა
1) დამოუკიდებელი საქმიანობის დაწყების თაობაზე კონსულტირება და მხარდაჭერა მიეწოდებათ სამუშაოს მაძიებლებს მოთხოვნისამებრ, სამართლებრივი, მარკეტინგული და ფინანსური მომსახურეობების, ეფექტური მართვის, მეთოდების, ტექნიკისა და სხვა საკონსულტაციო მომსახურეობების ჩათვლით.
2) პირველ პუნქტში აღნიშნული სერვისები  შეუძლიათ განახორციელონ დასაქმების სააგენტოებმა, ან საჭიროებისამებრ კერძო კომპანიებმა, პროფესიულმა ორგანიზაციებმა, ამ სფეროში სპეციალიზებულმა ფონდებმა და ასოციაციებმა, რომლებთანაც სააგენტოები კანონით დადგენილი წესით დადებენ ხელშეკრულებებს. 
3) პირველ პუნქტში დადგენილი მომსახურებების მიწოდება ხორციელდება უფასოდ.
4) მომსახურებების მიწოდების წესი და პროცედურა განისაზღვრება შრომის, ჯანმრთელობისა და სოციალური დაცვის სამინისტროსა და საქართველოს განათლებისა და მეცნიერების სამინისტროებს შორის დადებული ხელშეკრულებით. 

შრომითი მობილობის მასტიმულირებელი ზომები
[bookmark: bookmark137]მუხლი 48 დასაქმების ხელშეწყობის მიზნობრივი პროგრამები
1) ადგილობრივი და რეგიონული ტიპის დასაქმების პრობლემები შესაძლოა გადაიჭრას მიზნობრივი პროგრამების გზით, მათ შორის საერთაშორისო ფინანსური პროგრამებით.
2) მიზნობრივი პროგრამები წარმოადგენს ქმედებებს, რომლებიც მიზნად ისახავს პირის ან ჯგუფის შესაძლებლობების გაზრდას შრომის ბაზარზე თავის დამკვიდრებისთვის; ამ პროგრამის ნაწილია მისი განსახორციელებელი პირობების დაზუსტება და სამომავლო გეგმა-გრაფიკი. ეროვნული მიზნობრივი პროგრამები მტკიცდება მთავრობის მიერ, ხოლო ადგილობრივი და რეგიონული ტიპის პროგრამები საქართველოს შრომის, ჯანმრთელობისა და სოციალური დაცვის სამინისტროს მიერ. 
3) პროგრამების განხორციელებისათვის, დასაქმების სამსახურს უფლება აქვს ითანამშრომლოს სხვა უწყებებთან ან უზრუნველყოს მსგავსი პროგრამების განხორციელება სხვა იურიდიულ ორგანიზაციებთან ან პირებთან სახელშეკრულებო ურთიერთობების გზით. 


მუხლი 49 მცირე მეწარმეობის განვითარება და ფინანსური სქემა 
1) ბიზნესის სტარტაპ სუბსიდია შეიძლება უზრუნველყოფილ იქნას დასაქმების სახელმწიფო სამსახურის მიერ იმ უმუშევარი პირისთვის, რომელიც:
ა) არის სულ მცირე 18 წლის; 
ბ)გაიარა ბიზნეს გადამზადება, აქვს პროფესიული ან უმაღლესი ეკონომიკური განათლება ან ბიზნეს გამოცდილება;
2) უმუშევარმა პირმა ბიზნეს სტარტაპის სუბსიდიის მისაღებად დასაქმების სახელმწიფო სამსახურში უნდა წარმოადგინოს:
ა) განცხადება;
ბ) ბიზნეს გეგმა;
გ) დოკუმენტების ასლი ამ მუხლის პირველ პუნქტში დადგენილი მოთხოვნებთან შესაბამისობის დასადგენად. 
3) ბიზნეს სტარტაპის სუბსიდია გაიცემა ეკონომიკური საქმიანობის დასაწყებად ახალი კომპანიის დაარსების ან ინდმეწარმეობის მეშვეობით. 
4) დასაქმების სახელმწიფო სამსახური სუბსიდიის მოთხოვნაზე განაცხადის წარდგენიდან 30 დღის განმავლობაში იღებს გადაწყვეტილებას ბიზნესის სტარტაპ სუბსიდიის გაცემის შესახებ. 
5) ბიზნესის სტარტაპ სუბსიდია არ გაიცემა:
ა) მიმდინარე ვალდებულებებით ეკონომიკური საქმიანობის დაწყების ან ამ საქმიანობის აქტივობების გაფართოვების მიზნით;
ბ)დაარსებულ კომპანიაში წილების შეძენის მიზნით;
გ) იმ პირზე, რომელსაც ეკრძალება ბიზნეს საქმიანობა;
დ) იმ პირზე, რომელსაც აქვს სახელმწიფო ან ადგილობრივი ხელისუფლების საგადასახადო დავალიანება;
ე) იმ პირზე, რომლის ბიზნეს გეგმა რისკის მაღალ ნიშნებს შეიცავს;
ვ) იმ პირზე, რომელიც განაცხადის შეტანამდე 6 თვის განმავლობაში ფლობდა ან ფლობს  ზოგად ან შეზღუდული პარტნიორობის წილებს, ან 50 %-ზე მეტ წილს სხვა კომპანიაში.
ზ) იმ პირზე, რომელსაც განაცხადის შეტანამდე ბოლო 3 წლის განმავლობაში ამ კანონის საფუძველზე მიღებული აქვს ბიზნეს სტარტაპის სუბსიდია;
თ)	 იმ პირზე, რომლის საქმიანობის სფერო ეწინააღმდეგება საზოგადოებრივ ინტერესს;
6) პირმა, რომელმაც მიიღო სუბსიდია უნდა გამოიყენოს იგი დანიშნულებისამებრ წარდგენილი ბიზნეს გეგმის დაცვით;
7) სუბსიდიის გაცემის შემდეგ, დასაქმების სახელმწიფო სამსახური  წელიწადში ორჯერ ამოწმებს პირის ეკონომიკურ საქმიანობას და დოკუმენტაციას, რომელიც ადასტურებს სუბსიდიის გამოყენებას დანიშნულებისამებრ. პირველი შემოწმება უნდა განხორციელდეს დახმარების გაცემიდან 6 თვის განმავლობაში. 
8) იმ შემთხვევაში თუ ეკონომიკური საქმიანობა ბიზნეს გეგმით საპატიო მიზეზით დაიწყო საბანკო ანგარიშზე დახმარების გადარიცხვიდან 6 თვის დაგვიანებით, ამ მუხლის მე-7 პუნქტში დადგენილი შემოწმების პერიოდი გახანგრძლივდება იმ დრომდე რა დრომდეც მოხდა ეკონომიკური საქმიანობის დაწყების გადადება, მაგრამ არაუმეტეს 6 თვისა. 
9) ეკონომიკური საქმიანობა დაწყებულად ჩაითვლება, თუ პირმა რომელმაც მიიღო სუბსიდია ბიზნეს გეგმის შესაბამისად დააარსა საწარმო ან დარეგისტრირდა როგორც ინდმეწარმე და საწარმომ დაიწყო ბიზნესს გეგმაში გაწერილი საქმიანობების შესრულება. 
10) სუბსიდიის მიმღებმა პირმა დახმარება სრულად უნდა დააბრუნოს შემდეგი გარემოებების შემთხვევაში:
ა) საბანკო ანგარიშზე სუბსიდიის ჩარიცხვიდან 6 თვის განმავლობაში ეკონომიკური საქმიანობა არ დაწყებულა, გარდა იმ შემთხვევებისა როდესაც პირს ამისათვის გააჩნია საპატიო მიზეზი;
ბ)საბანკო ანგარიშზე სუბსიდიის ჩარიცხვიდან 6 თვის განმავლობაში ეკონომიკური საქმიანობა არ დაწყებულა საპატიო მიზეზით და ბანკის ანგარიშზე სუბსიდიის დარიცხვიდან 12 თვის განმავლობაშიც მიზეზების და მიუხედავად საქმიანობა არ არის დაწყებული;
გ) ეკონომიკური საქმიანობა შეწყდა საბანკო ანგარიშზე სუბსიდიის ჩარიცხვიდან 1 წელზე ნაკლებ პერიოდში, გარდა იმ შემთხვევებისა თუ ეკონომიკური საქმიანობა შეჩერებულია საპატიო მიზეზით. 
დ) პირი რომელმაც მიიღო ბიზნეს სტარტაპ სუბსიდია, ამ ბიზნესის 50 % მეტი წილი გადააქვს იმ კომპანიაში რომელიც დაარსებულია დახმარების შედეგად და მის საბანკო ანგარიშზე ფულადი სახსრების ჩარიცხვიდან გასულია 1 წელზე ნაკლები დრო. 
ე) როდესაც სუბსიდია არ გამოიყენება დანიშნულებისამებრ;
ვ) სუბსიდია გამოყენებულ იქნა ამ სექციის  (4) 1) და 2) მუხლების მიზნებისათვის. 
11) თუკი დახმარების ნაწილი არ იქნა გამოყენებული, დასაქმების სახელმწიფო სამსახურს უფლება აქვს ბენეფიციარს მოსთხოვოს სუბსიდიის ნაწილობრივი დაბრუნება. 
12) სუბსიდიის ზედა ზღვარი ყოველი საბიუჯეტო წლისთვის უნდა განისაზღვროს მეწარმეობის სააგენტოსთან მჭიდრო თანამშრომლობით და უნდა იქნას გათვალისწინებული შრომის ბაზრის წლიურ გეგმაში. 
13) სუბსიდიის გაცემის ოდენობა, პროცედურა და წესი უნდა დადგინდეს საქართველოს შრომის, ჯანმრთელობისა და სოციალური დაცვის სამინისტროს მიერ. 
მუხლი 50 საზოგადოებრივი სამუშაოების პროგრამები 
1) საზოგადოებრივი სამუშაო წარმოადგენს ანაზღაურებად სამუშაოს, რომელიც არ მოითხოვს პროფესიულ, სპეციალურ ან შრომით მომზადებას.
2) უმუშევარი პირი შეიძლება გაგზავნილ იქნას საზოგადოებრივ სამუშაოზე მისი თანხმობით 10 დღემდე სამუშაო დღის ვადით, თვეში არაუმეტეს 15 დღისა. უმუშევარი პირი მონაწილეობს საზოგადოებრივ სამუშაოებში დღეში 8 საათის, ხოლო კვირაში დაახლოებით  25 საათის განმავლობაში.
3) დასაქმების სახელმწიფო სამსახური ხელშეკრულებას დებს ადგილობრივი ხელისუფლების განყოფილებასთან, არამომგებიან ასოციაციასთან ან ფონდთან (შემდეგში საზოგადოებრივი სამუშაოების ორგანიზატორი) საზოგადოებრივი სამუშაოების მოწყობის მიზნით. ადმინისტრაციული სამართლით გათვალისწინებული კონტრაქტი განსაზღვრავს:
ა) საზოგადოებრივი სამუშაოების სახეობას;
ბ) სამუშაოს ადგილმდებარეობასა და ხანგრძლივობას;
გ) სამუშაოებში ჩართულ უმუშევარ პირთა რაოდენობას;
დ) საზოგადოებრივ სამუშაოებში ჩართულ პირთა უფლებებსა და მოვალეობებს;
ე)საზოგადოებრივ სამუშაოებში ჩართულ პირთა ანაზღაურებას და მისი გადახდის პირობებს;
ვ) საზოგადოებრივ სამუშაოებში პირთა ანგარიშების შენახვისა და დასაქმების სახელმწიფო სამსახურში სათანადო მონაცემების წარდგენის პროცედურებს.
1) უმუშევარი პირის საზოგადოებრივ სამუშაოებში ჩართვამდე, დასაქმების სახელმწიფო სამსახური ვალდებულია შეამოწმოს პირის შრომითი ხელშეკრულება და აუხსნას მას საზოგადოებრივ სამუშაოებთან დაკავშირებით მისი უფლებები და მოვალეობები. 
2) საზოგადოებრივი სამუშაოების ორგანიზატორი ვალდებულია აღრიცხოს საზოგადოებრივ სამუშაოებში ჩართული პირები, ყოველთვიურად გადააგზავნოს მონაცემები დასაქმების სახელმწიფო სამსახურში და დაუყოვნებლივ აცნობოს სამსახურს საზოგადოებრივ სამუშაოებში ჩართულ უმუშევარ პირთან დაკავშირებული ნებისმიერ პრობლემა. 
3) საზოგადოებრივი სამუშაოებში ჩართული პირის ანაზღაურება უნდა მოხდეს სამუშაოების ორგანიზატორის მიერ შესაბამისი კანონმდებლობის თანახმად. 
4) დამსაქმებელთა მიერ ორგანიზებული საზოგადოებრივი სამუშაოების პროგრამების სუბსიდირების წესი, ოდენობა და პროცედურა უნდა განისაზღვროს საქართველოს შრომის, ჯანმრთელობისა და სოციალური დაცვის სამინისტროს მიერ. 


სამუშაოს მაძიებლის, უმუშევარი პირისა და დამსაქმებლის უფლებები და მოვალეობები
სამუშაოს მაძიებლის და უმუშევარი პირის უფლებები და მოვალეობები
მუხლი 51 სამუშაოს მაძიებლისა და უმუშევრის უფლებები
პირს, რომელიც არის სამუშაოს მაძიებელი ან უმუშევარი უფლება აქვს:
ა) მონაწილეობა მიიღოს შრომის ბაზრის აქტიურ ღონისძიებებში მისი კომპეტენციების გასაუბჯობესებლად;
ბ) მიიღოს ინფორმაცია ვაკანსიებზე და საკვალიფიკაციო მოთხოვნებზე ან სხვა დაკავშირებულ მოთხოვნებზე დასაქმების როგორც კერძო ასევე სახელმწიფო სამსახურისგან;
გ) მიიღოს კარიერის დაგეგმვის კონსულტირებები
დ) შეათანახმოს დასაქმების ინდივიდუალური გეგმა დასაქმების სამსახურთან
ე) დასაქმების სახელმწიფო სამსახურის მიერ შეთავაზებული მომსახურებები მიიღოს უფასოდ;

აღნიშნულის გარდა, უმუშევარ პირს დამატებით აქვს შემდეგი უფლებები:
ვ) უმუშევარს, რომელიც შრომით ხელშეკრულებას დებს არასაცხოვრებელ ადგილზე, უფლება აქვს ერთიანად მიიღოს სამგზავრო და გადაადგილების ხარჯების ანაზღაურება, დასაქმების სახელმწიფო სამსახურის მარეგულირებელი ინსტრუმენტების შესაბამისად. 
ზ) რთულად დასასაქმებელ კატეგორიას მიკუთვნებულ უმუშევარ პირს უფლება აქვს ისარგებლოს უპირატესობითა და სპეციალური უფლებებით შრომის ბაზრის გარკვეული პროგრამებისა და ზომების განხორციელების პროცესში, კანონით დადგენილი წესით.

მუხლი 52 სამუშაოს მაძიებლისა და უმუშევარი პირის მოვალეობები
პირი, რომელიც არის სამუშაოს მაძიებელი ან უმუშევარი ვალდებულია:
ა) აქტიურად მოიძიოს სამუშაო პირადად ან დასაქმების სახელმწიფო სამსახურის მეშვეობით; სამუშაოს აქტიურად მოძიება ამ კანონის მიზნებისათვის წარმოადგენს პირის აქტიურ გამიზნულ ქმედებებს ანაზღაურებადი სამსახურის პოვნის სურვილითა და მიზნით - ვაკანტურ თანამდებობებზე კონკურსში მონაწილეობის მიღება და დასაქმების მოძიების მიზნით განხორციელებული სხვა ქმედებები.
ბ) ინდივიდუალური დასაქმების გეგმის შემუშავება დასაქმების სამსახურთან ერთად და იქ მოცემული უფლებებისა და მოვალეობების შესრულება;
გ) დასაქმების სახელმწიფო სამსახურის მიერ დადგენილ დროში, მაგრამ ბოლო ვიზიტიდან არაუგვიანეს 3 თვისა მონაწილეობა მიიღოს სამსახურის მიერ შეთავაზებულ მომსახურებებში/აქტივობებში და წარმოადგინოს სამართლებრივი აქტებით მოთხოვნილი დოკუმენტები;
დ) სამუშაოს მაძიებლის/უმუშევრის სტატუსის ცვლილებასთან დაკავშირებით ნებისმიერი ცვლილება 3 დღის ვადაში აცნობოს დასაქმების სახელმწიფო სამსახურს;
ე) დასაქმების სამსახურში გამოუცხადებლობა საპატიოდ ითვლება თუ:
ვ) პირი დროებითად შრომისუუნაროა;
ზ) პირი უვლის ბავშვს ავადობისას;
თ) პირი იმყოფება საგამოძიებო ორგანოში, პროკურტურაში, სასამართლოში ან მონაწილეობს სასამართლო სხდომაზე საერო მოსამართლის სტატუსით;
ი) სხვა ობიექტური მიზეზის არსებობა, დამოუკიდებლად პირის ნებისაგან. 

აღნიშნულის გარდა, უმუშევარ პირს დამატებით აქვს შემდეგი ვალდებულებები:
კ) არ განაცხადოს უარი შესაფერისი სამსახურის შეთავაზებაზე, განათლებასა და გადამზადებაზე, ამ კანონისა და დასაქმების გეგმის შესაბამისად;
ლ) გამოცხადდეს დასაქმების სამახურში მოწვევის მიღებიდან 3 დღის ვადაში;
მ) წარადგინოს საკუთარი თავი დამსაქმებლებთან გასაუბრებებზე დასაქმების სახელმწიფო სამსახურის ან პირადი ინიციატივით;
ნ) გამოცხადდეს დასაქმების სახელმწიფო სამსახურში დასაქმების შესაძლებლობებისა და სხვა შესაბამისი ინფორმაციის/სერვისების მისაღებად მინიმუმ სამ თვეში ერთხელ ან დასაქმების სახელმწიფო სამსახურის მოთხოვნის შესაბამისად.

მუხლი 53 დამსაქმებლის უფლებები
1) ამ კანონის თანახმად დამსაქმებელს უფლება აქვს:
ა) დასაქმების სახელმწიფო სამსახურს მოსთხოვოს ვაკანტურ სამუშაო ადგილებზე კანდიდატთა შერჩევაში დახმარება;
ბ) სურვილისამებრ შეარჩიოს დასაქირავებელი პირი;
გ) მონაწილეობა მიიღოს შრომის ბაზრის აქტიურ პროგრამებსა და ღონისძიებებში ამ კანონისა და სამართლებრივი ინსტუმენტების თანახმად;
დ) უფასოდ მიიღოს დასაქმების სახელმწიფო მომსახურებები;
ე) გამოიყენოს ამ კანონითა და სამართლებრივი ინსტრუმენტით მინიჭებული უფლებები.
2) ფასიანი მომსახურებები განისაზღვრება მთავრობის მიერ.

მუხლი 54 დამსაქმებლის მოვალეობები
ამ კანონის თანახმად დამსაქმებელი ვალდებულია:
1. გასაუბრებაზე პირისთვის უზრუნველყოს თანაბარი შესაძლებლობები;
2. ჩატარებული გასაუბრების თაობაზე დასაქმების სახელმწიფო სამსახურის ან უმუშევარი პირის მოთხოვნის საფუძველზე გააგზავნოს შეტყობინება;
3. ამ კანონით დადგენილი სხვა ვალდებულებების შესრულება;
4. ამ კანონით დადგენილი წესის შესაბამისად დასაქმების სახელმწიფო სამსახურში დაარეგისტრიროს ვაკანსიები.

საზღვარგარეთ დასაქმება
მუხლი 55 დასაქმება საზღვარგარეთ 
1) საზღვარგარეთ დასაქმება ხდება საზღვარგარეთ დარეგისტრირებული და საქართველოს შრომის, ჯანმრთელობისა და სოციალური დაცვის სამინისტროს ან დასაქმების სახელმწიფო სამსახურის მიერ მიღებული ვაკანსიის საფუძველზე.
2) საზღვარგარეთ დასაქმების წახალისების მიზნით დასაქმების სახელმწიფო სამსახურს უფლება აქვს დადოს ხელშეკრულება უცხოურ კომპეტენტურ უწყებასთან, ორგანიზაციასთან და დამსაქმებელთან. 
[bookmark: _Toc469292143]3) დასაქმების სახელმწიფო სამსახური ჩართულია საზღვარგარეთ დასაქმების მიზნით სამსახურის შერჩევის პროცესში, ქვეყნის შიგნით დასაქმებისათვის არსებული წესებისა და პროცედურების შესაბამისად.
4) დასაქმების სახელწმიფო სამსახური ვალდებულია უზრუნველყოს საზღვარგარეთ დასაქმებული პირების დაცვა.

მუხლი 56 საზღვარგარეთ დასაქმებულ პირთა დაცვა 
1) საზღვარგარეთ დასაქმებულ პირთა დაცვა ნიშნავს მინიმუმ დანიშნულების ქვეყნის მოქალაქეებისა და დასაქმების მიზნით მყოფ უცხოელთა თანაბარ შრომით მოპყრობას საზღვარგარეთ ყოფნისა და მუშაობის პერიოდში. 
2)საზღვარგარეთ დასაქმებულ პირთა დაცვა ნიშნავს სამუშაო და ბინადრობის ნებართვის, ზოგადი ხარჯების, სანიტარული და სპეციფიური სამედიცინო შემოწმებების, ჯანმრთელობის შესაბამისობის სადაზღვევო ხარჯების, ტრანსპორტის ხარჯების, საცხოვრებელი და სამუშაო პირობების შესახებ ინფორმაციის, შრომითი უფლებებისა და ვალდებულებების, გამგზავრებამდე შრომითი ხელშეკრულების დადების და სხვა სახელშეკრულებო უფლებების დაცვას. 

მუხლი 57 ინფორმაცია
დასაქმების სახელმწიფო სამსახური ვალდებულია მიაწოდოს ინფორმაცია ამ კანონის შესაბამისად საზღვარგარეთ დასაქმების შესაძლებლობებისა და მოთხოვნების, სამუშაო და საცხოვრებელი პირობების, შრომითი უფლებებისა და ვალდებულებების, საზღვარგარეთ შრომით ხელშეკრულების დაცვის ფორმებისა და მეთოდების, ასევე დაბრუნების შემდგომი უფლებების შესახებ.

მუხლი 58 სამუშაოს შერჩევა
დასაქმების სახელმწიფო სამსახურს უფლება აქვს ჩაერთოს სამუშაოს შერჩევის პროცესში საზღვარგარეთ პირთა დასაქმების მიზნით თუ კანონით დადგენილი წესით პირის საზღვარგარეთ გამგზავრება არ არის დაკავშირებული სირთულეებთან. პირმა უნდა დაადასტუროს ამგვარი სირთულეების არარსებობა. 

ზომების მონიტორინგი, ანგარიშგება და შეფასება 
მუხლი 59 მონიტორინგი და შეფასება
1)შრომის ბაზრის აქტიური პოლიტიკის ზეგავლენის შეფასება წარმოადგენს აქტიური შრომის ბაზრის პროგრამებისა და ზომების, ასევე შრომის ბაზარზე მათი ზეგავლენისა და ტენდენციების განხორციელების საზედამხედველო აქტივობებს, მიღებული ზომებისა და პირობების გაუმჯობესების მიზნით. 
2) დასაქმების აქტიური პოლიტიკის ზეგავლენის შეფასება და მონიტორინგი უნდა განხორციელდეს საქართველოს შრომის, ჯანმრთელობისა და სოციალური დაცვის სამინისტროს მიერ პირდაპირ ან სტატისტიკურ საკითხებზე პასუხისმგებელ უწყებასთან, დასაქმების სახელმწიფო სამსახურთან ან სხვა უწყებებთან თანამშრომლობით. შეფასება უნდა მოიცავდეს:
ა) შრომის ბაზრის მდგომარეობისა და ტენდენციების შესახებ მონაცემებს;
ბ) დასაქმების აქტიური პროგრამებისა და ზომების ეფექტურობის მონიტორინგს. 

მუხლი 60 შრომის ბაზრის პროგნოზირება
1) შრომის ბაზრის პროგნოზირება მიზნად ისახავს ტენდენციების იდენტიფიცირებას და მონიტორინგს, ეროვნულ და ადგილობრივ დონეზე დამსაქმებელთა მიმდინარე და სამომავლო მოთხოვნებს, შრომის ბაზრის აქტიური პოლიტიკისა და მოთხოვნების მისადაგების, ასევე შრომის ბაზრის შესაბამისი ინსტიტუტების ეფექტურობისა და ეფექტიანობის ამაღლების მიზნით. 
2) ინდიკატორების სტატისტიკური სისტემა და გამოთვლის მეთოდოლოგია რეგულირდება საერთაშორისო სტანდარტების თანახმად. 

დაფინანსება
მუხლი 61 დასაქმების პოლიტიკის დაფინანსება
 დასაქმების პოლიტიკის ზომებისა და პროგრამების დაფინანსების წყაროა:
1)საქართველოს სახელმწიფო ბიუჯეტი;
2)ავტონომიური რესპუბლიკებისა და ადგილობრივი თვითმმართველობების რესურსები;
3) გრანტები, შემოწირულობები, მემკვიდრეობა, სარგებლები და კანონით დადგენილი სხვა წყაროები;
4) ამ კანონის თანახმად სხვა წყაროები.
კომპეტენტური ინსტიტუტების ზედამხედველობა
[bookmark: _Toc469292153]მუხლი 62 დასაქმების სახელმწიფო სამსახურის ზედამხედველობა
1) შრომის, ჯანმრთელობისა და სოციალური დაცვის სამინისტრო ზედამხედველობას უწევს ამ კანონისა და თანმდევი სამართლებრივი აქტების განხორციელებას, ასევე დასაქმების სახელმწიფო სამსახურის საქმიანობას. 
[bookmark: _GoBack]2)დასაქმების სახელმწიფო სამსახური ვალდებულია  მისი საქმიანობის შესახებ ანგარიში წელიწადში ერთხელ წარუდგინოს სამინისტროს.
3) სამსახურის ფუნქციების შეფასების პროცესში სამინისტრო არის მიუკერძოებელი და გადაწყვეტილებების მიღების პროცესში ხელმღვანელობს კანონითა და სანდო ინფორმაციით. 
[bookmark: _Toc469292154]საჯარიმო დებულებები
მუხლი 63 შეუტყობინებლობა
იურიდიულ პირს, ინდმეწარმეს ან თვითდასაქმებულ პირს დაეკისრება ჯარიმა ..... ოდენიბით, დასაქმების სახელმწიფო სამსახურში ვაკანსიის ან სამუშაოს ტიპის შესახებ ინფორმაციის შეუტყობინებლობის შემთხვევაში.
გარდამავალი და დასკვნით დებულებები
მუხლი 64 რეგულაციები და პროცედურები
1) ამ კანონის ძალაში შესვლიდან 6 თვის ვადაში, დასაქმების საკითხებზე პასუხისმგებელი მინისტრი გამოსცემს ნორმატიულ აქტებს ამ კანონით მინიჭებული უფლებების შესაბამისად.
2).....კანონმდებლობით დაარსებული დასაქმების სახელმწიფო სამსახური, განაგრძობს საქმიანობას ამ კანონის შესაბამისად.
3) ამ კანონის ძალაში შესვლიდან 6 თვის განმავლობაში დასაქმების სახელმწიფო სამსახური ვალდებულია მოახდინოს ამ კანონთან მისი ორგანიზაციული სტრუქტურისა და სამუშაო პირობების ჰარმონიზება.

მუხლი 65 ძალაში შესვლა
ეს კანონი ძალაში შედის საქართველოს საკანონმდებლო მაცნეში მისი გამოქვეყნებიდან ........ დღეს. 


